ޔައުމިއްޔާ

މާލިއްޔަތު ކޮމިޓީގެ 20 ވަނަ ބައްދަލުވުން. (14.06.2010)

ރިޔާސަތުން ވާހަކަދެއްކެވުން:

`. މާލިއްޔަތު ކޮމިޓީގެ 20 ވަނަ ޖަލްސާ އަށް ވަޑައިގެން ތިއްބެވި މެންބަރުންނަށް މަރުޙަބާ ކިޔަން. މިއަދު އެޖެންޑާގައި އޮތް އައިޓަމަކީ މޯލްޑިވްސް ބްރޯޑުކާސްޓިންގ ކޯޕަރޭޝަންގެ ޑިރެކްޓަރުންގެ ބޯޑަށް ކުރިމަތިލެއްވި ބޭފުޅުންގެ ނަންތައް މާލިއްޔަތު ކޮމިޓީން ހޮއްވެވި ސަބް ކޮމިޓީން ބައްލަވައި ދިރާސާކުރެއްވުމަށްފަހު ހުށަހަޅާފައި ވާ ރިޕޯޓު އެންޑޯޒްކުރުމުގެ މަސައްކަތް. އެހެންވީމA، އަޅުގަނޑު ތި ބޭފުޅުންނަށް މި ކަމާ މެދު އެއްޗެއް ދަންނަވަން ފުރުޞަތުހުޅުވާލާނަން. ޝުކުރިއްޔާ. (ވަގުތުކޮޅަކަށްފަހު) ސަބް ކޮމިޓީން ނިންމާފައިވާ ރިޕޯޓު މިހާރު ހުރިހާ ބޭފުޅުން އަތުގައި ވެސް ކޮޕީ އެއް ވާނެ. ދެން ސަބް ކޮމިޓީން މައިގަނޑު ގޮތެއްގައި މިކަން ނިންމެވުމަށް ބައްލަވާފައި ހުރި ކަންތައްތައް މި ރިޕޯޓުގައި ވާ ގޮތުން ތަޢުލީމީ ދާއިރާ, ކުޑަކުދިން ތަމްސީލުކުރާ ދާއިރާ, ބްރޯޑުކާސްޓިންގެ ދާއިރާ، މުނިފޫހިފިލުވުމުގެ ދާއިރާ، ޖާނަލިޒަމްގެ ދާއިރާ, އަދި ވިޔަފާރި ދާއިރާ. މި ދާއިރާތަކަށް ބަލައިގެން 29 ބޭފުޅުން ކުރިމަތިލައްވާފައި އޮތް ލިސްޓު މި ވަނީ 18 ބޭފުޅުންނަށް މިހާރު ޝޯޓުލިސްޓު ކުރައްވާފައި. އެހެންވީމާ، މި ކޮމިޓީގެ ރިޕޯޓު މައި ކޮމިޓީން އެޑަޕްޓުކުރުމަށް ތިޔަ ބޭފުޅުންނަށް މިހާރު ފުރުޞަތުހުޅުވާލަން. ޝުކުރިއްޔާ. 
ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:

18 ބޭފުޅުންގެ ތެރެއިން އަޅުގަނޑު އިޞްލާޙެއް ހުށަހަޅަން ބޭނުންވޭ. (ވަގުތުކޮޅަކަށްފަހު) މި ލިސްޓުގައި 7 ވަނައިގައި އިން ނަމުގެ ބަދަލުގައި ކުރީގައި 9 ގައި އިން ނަން. މިއުޝާން ޢައްބާސް އެއް ނަމަކަށް. މިހާރު ލިސްޓުގައި އިން ޢައްބާސް ޝަރީފުގެ ބަދަލުގައި މިއުޝާން ޢައްބާސް އެއް ނަމަކަށް. ދެން 9 ވަނައި ގައި އިންނަ އިބްރާހީމް ޢުމަރު މަނިކުގެ ބަދަލުގައި އައިމިނަތު ނަޖީބު. (ވަގުތުކޮޅަކަށްފަހު) އަޅުގަނޑު ފަހުން ބުނި ނަން 9... 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

މި ރިޕޯޓު އިތުރަށް ދިރާސާކޮށްލަން އަދި އަޅުގަނޑު ހަމަ ވަގުތުކޮޅެއް ވެސް ބޭނުންވޭ އެބަ އިނގޭތޯ. ދެން  އެހެންނަމަވެސް އަޅުގަނޑަކީ ސަބް ކޮމިޓީގައި މަސައްކަތްކުރި މީހަކަށް ވާތީވެ ދެންމެ ކުއްލިއަކަށް އިތުރު ބަދަލުތަކެއް މިއަށް އައިސްފައި އެބަހުރި. ދެން މި އައި ބަދަލުތަކާ ގުޅިގެން އަޅުގަނޑުމެން އެބަޖެހޭ މީޑިޔާ އަށް ވެސް އަދި ޖަވާބުދާރީވުމަށްޓަކައި އަދި އެހެން މީހުންނަށް ވެސް އަޅުގަނޑުމެން އެބަޖެހޭ ޖަވާބުދާރީ ވާންޖެހޭނެ. އެގޮތުން އަޅުގަނޑުމެން މި ބޭފުޅުން ކީއްވެގެންތޯ އަޅުގަނޑުމެން 18 ގެ ތެރެއަށް ގެނައީ. އެ ބޭފުޅުންނަށް ވާދަކުރަން މިސާލަކަށް ކޮންމެ މީހަކާ އެއްކޮށް ވެސް ވާދަކުރަން ދެން ހުރި މީހާއާ މި ލިސްޓަށް ނެގުނު މީހާއާ ހުރި ތަފާތަކީ ކޮބައިކަން. އެއީ އަޅުގަނޑުމެން ކުރަންޖެހޭ ކަންތައްތަކެއް. އެހެންވީމާ، އެ ކަންތައްތައް ވެސް، އެއަށް ވެސް އެބަޖެހޭ ކޮމިޓީން ތައްޔާރުވާން. އެއީ އަޅުގަނޑުމެންނަށް މީޑިޔާ ސަބްސިޑީދިނުމުގެ މައްސަލައިގައި ވެސް އެ ކަންތައް ވެދިޔަ ގޮތް އަޅުގަނޑުމެންނަށް އެބަ އެނގޭ. ދެން އެކަންވެސް ހަމަ އަޅުގަނޑުމެން ވެސް އަމިއްލައަށް ޤަބޫލުކުރަން. އަޅުގަނޑުމެންނަށް އެންމެ ރަނގަޅަށް ނޫންކަން އެ ކަންތައް ކުރެވުނީ. އިތުރަށް އަޅުގަނޑުމެން އެކި ދިމަދިމާލަށް އަޅުގަނޑުމެންނަށް އިތުރު ދިމަދިމާލަށް މިހެން ވިސްނާލި ނަމަ އޭގެތެރެއިން އެތައް ބައިވަރު ރަނގަޅު ޚިޔާލުތަކެއް ލިބިގެން އެކަން އިތުރަށް އެއަށްވުރެ އެހެން ބައެއްގެ ފާޑުކިޔުން އެއަށް ކުޑަވެގެންދާނެކަން. އެކަހަލަ ކަންތައްތަކެއް ފާހަގަކުރެވިގެން ދިޔަ. ދެން މިހާރު އޮތް 18 މީހުންގެ ލިސްޓަކީ ވެސް އެއީ ވަރަށް ބޮޑަށް ހަމަ މަޝްވަރާކުރެވިގެން ޚާއްޞަކޮށް އަޅުގަނޑު ދަންނަވާނަން ހަމަ ރެކޯޑަށްޓަކައި ހަމަ އެމް.ޑީ.ޕީގެ ހަމަ އިލިޔާސް ލަބީބުގެ ވަރަށް ގިނަ ރިކުއެސްޓުތަކެއް އޭގައި ހިމެނިފައި އޮންނާނެ. ބޭނުންވި ގޮތަށް ވަރަށް ބޮޑަށް އެކަން. އެއީ މިދެންނެވީ އޭގެ ނުގަވާއިދުން ކަމެއް ކުރި ވާހަކަ އެއް ނޫން އަޅުގަނޑު މި ދަންނަވަނީ. މި ދެންނެވީ އަޅުގަނޑުގެ ނެތޭ އެއްވެސް ހުށަހެޅުމެއް އޭގަ. އަޅުގަނޑު އެ ކޮމިޓީގައި ހިމެނުނު ކަމުގައި ވިޔަސް. ވަކި މީހަކު ލާން، ވަކި މީހަކު ނުނަގަން. އެހެންނަމަވެސް މި ދެންނެވީ އެ ގޮތަށް. ދެން މިއީ ޕާޓީ ރޫޙުގައި ކުރަންޖެހޭނެ ކަމެއް ކަމަކަށް އަޅުގަނޑު ޤަބޫލެއް ނުވެސް ކުރަން. އެއީ މީގައި ވާންޖެހޭނެ ގޮތަކީ މި ހުށަހަޅާފައި ތިބި މީހުންގެ ކޮލިފިކޭޝަނަށް ބެލުމަށްފަހު މި ބޭފުޅުން އަޅުގަނޑުމެން ސެލެކްޓުކުރަންޖެހޭނީ. މިއީ ވަރަށް މުހިއްމު ކަމެއް. އެހެންވީމާ، އެ ގޮތަށް ބަލައިލާއިރުގައި މީގައި އަޅުގަނޑުމެން ހަމަ ވަރަށް ފުންކޮށް ވިސްނަންޖެހޭނެ ކަންތައްތަކެއް އެބަހުރި. އެހެންވީމާ، އެކަން ހަމަ އަޅުގަނޑު ރެކޯޑަށްޓަކައި އެއީ އަޅުގަނޑު ފަހުން ވެސް މީގެ ޖަވާބުދާރީ ވާންޖެހޭ މީހެއްގެ ހައިސިއްޔަތުން އަޅުގަނޑު މި ދެންނެވީ. ސަބް ކޮމިޓީން މި ކަންތައްތައް ކުރީ ކޮންގޮތަކަށްތޯ މީޑިޔާ އިން ސުވާލުކޮށްފިއްޔާ އެއަށް ސާފު ޖަވާބު އަޅުގަނޑު ދޭނަން. އެ ދެވޭ މިންވަރަށް އޭރުން އަޅުގަނޑުމެން ހުންނާނީ މި ކަންތައް ކޮށްފައި ހުންނާނީ. އެކަކަށް އިބްރާހީމް ޢުމަރު މަނިކު ނޫން ނަމަ އާމިނަތު ނަޖީބު ނޫނީ އެހެން މީހަކު ނޫނިއްޔާ ޚަލީލު ނޫނިއްޔާ މަޑުލު މުޙައްމަދު ވަޙީދު މި ބޭބޭފުޅުން މި ލިސްޓަށް ލާފައި އޮންނާނީ ދެން އެ ބޭފުޅުންނާ ވާދަކުރާ ބޭފުޅުންގެ އެކްސްޕީރިއަންސާއި އެ ބޭފުޅުންގެ ތަޢުލީމީ ފެންވަރާ، މިދެންނެވީ މިހެން ގޮސް އަޅުގަނޑުމެންނަށް ޤަބޫލުކުރެވޭ ހަމަތަކެއްގެ މަތިން އަޅުގަނޑުމެން ލާފައި ހުންނާނީ. ހަމަ ކަނޑައެޅިގެން ކުއްލިޔަކަށް އައިސް އެކަން އެ ގޮތަށް ކޮށްފަ އެއް ނޫން އޮންނާނީ. އެހެންވީމާ، އަޅުގަނޑުމެން އެބަޖެހޭ މި ކަމާ ދޭތެރޭގައި ފުދޭވަރަކަށް ފުންކޮށް ވިސްނަން. ވިސްނާފައި ނޫން ގޮތަކަށް މިކަން ކޮށްފިއްޔާ މީގެ ނަތީޖާ އެހާ ރަނގަޅު ނުވެދާނެ. އެހެންވީމާ، އެ ވާހަކަ ހަމަ ރެކޯޑަށްޓަކައި އަޅުގަނޑު، އަޅުގަނޑަށް އެނގޭ އަޅުގަނޑުގެ އަޅުގަނޑު ބޭނުންވާ ގޮތަކަށް މިތާ އެއްވެސް ކަމެއް ނުނިމޭނެކަން. މިއީ އެންމެ މީހެއް. އެހެންނަމަވެސް އަޅުގަނޑު ޤަބޫލުކުރާ ގޮތުގައި އިންސާފުން ކަންތައް ކުރަންޖެހޭނީ. އެއީ އަޅުގަނޑުމެން އިންސާފުވެރި ނުވެ އަޅުގަނޑުމެން ކޮށްފައި ތިބި ހުވަޔާ ވެސް ޚިލާފު ވާ ގޮތަށް އަޅުގަނޑުމެން ކަމެއް ކޮށްފި ކަމަށް ވެއްޖިއްޔާ މިއީ ކަންބޮޑުވާންޖެހޭ ކަމެއް މިއީ. އެހެންވީމާ، މި ކަންބޮޑުވުން އަޅުގަނޑު ފާޅުކުރަންޖެހޭ ތަނެއްގައި އަޅުގަނޑު ފާޅު ވެސް ކުރާނަން. އެކަމަކު އަޅުގަނޑު ބޭނުން ވަރަށް އިންސާފުވެރިކޮށް މިކަން ކުރިއަށް ގެންދަން. ޝުކުރިއްޔާ. 
ރިޔާސަތުން ވާހަކަދެއްކެވުން:

ޝުކުރިއްޔާ ރިޔާޟު. އަޅުގަނޑު ޣަފޫރުގެ ޢިއްޒަތްތެރި މެންބަރުގެ މަޢުލޫމާތަށްޓަކައި ދަންނަވާލާނަން. 7 ގައި ޢައްބާސް ޝަރީފް އައިސް އެ އިނީ ލީގަލް ބޭފުޅެއްގެ ދާއިރާ އިން. ދެން އެ ދާއިރާ އިން ކުރިމަތިލައްވާފައި އޮތީ ޢައްބާސް ޝަރީފާއި އަދި 2 ވަނަ ބޭފުޅަކަށް އަލްފާޟިލް މުޙައްމަދު ނަޖީބު ޢަލީ. ދެން މި 2 ބޭފުޅުންގެ ތައުލީމީ ފެންވަރަށް ބަލާއިރު ޢައްބާސް ޝަރީފުގެ ބެޗްލަރ އޮފް ލޯ ޑިގްރީ އެއް އެބަ އޮތް. ދެން ނަޖީބު ޢަލީގެ މި އޮންނަނީ އެޑްވާންސް ސެޓްފިކެޓް ޤާޟީ ކަމުގެ. އެހެންވެ އެ ގޮތުން އެ އޮތީ ޝޯޓްލިސްޓު ވެފައި. ދެން އައިންތު ނަޖީބު ނޮވެމްބަރ 9 އަށް ތި ހުށަހެޅުއްވި ނަންފުޅަކީ ޓެކްނިކަލް ޑިސްކޮލިފިކޭޝަނެއް އޭގައި އުޅޭ މައްސަލަ އެއް. ދެން އެކަން އަޅުގަނޑަށް ހީވަނީ އިދާރީ ބޭފުޅުން ކައިރިން ސާފުކުރެވޭނެ ކަށްނޭނެ އެ ތަފްސީލު. ޝުކުރިއްޔާ.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑުމެން ސަބް ކޮމިޓީގެ ރިޕޯޓް ބަލައިލީމަ އަޅުގަނޑުމެންނަށް އެބަ ފެނޭ ވަރަށް ފުރިހަމަކޮށް މިކަން ކުރަން ވެގެން މަސައްކަތްތަކެއް ކޮށްފައި، އަދި އެ މަސައްކަތްކުރުމުގައި ހަމަ ސިޔާސީ ވިސްނުމަށްވުރެ ބޮޑަށް ޙަޤީޤަތުގައި މީޑިޔާ މިނިވަންކުރުމުގެ ވިސްނުމެއް ޢިއްޒަތްތެރި މެންބަރުން ގެންގުޅެފައި ވާ ކަމަށް އަޅުގަނޑަށް ހަމަ ވަރަށް ބޮޑަށް ފާހަގަކުރެވޭ. މިހެން ދަންނަވާލަން މި ޖެހުނީ ސިޔާސީ ފިކުރުޖެހިދާނެހެން ނުވަތަ ސިޔާސީ ކުލަ އެއް ޖެހިފައި ވާ ބޭފުޅުންތަކެއް ވެސް މީގެތެރޭގައި ނުހިމެނި އެކަންކުރެވޭނެ އިންތިޒާމެއް ހަމަޖައްސާފައި ވާތީވެ. އެ ގޮތުން ހަމަ އަޅުގަނޑު ފާހަގަކޮށްލަން ބޭނުންވޭ އެ ޤާނޫނުގައި ބަޔާންކުރާ ގޮތުގެ މަތިން މި ފާސްކުރެއްވި 2010/6 މޯލްޑިވްސް ބްރޯޑްކާސްޓިން ކޯޕަރޭޝަން ޤާއިމުކުރުމުގެ ޤާނޫނުގައި ފާސްކުރެވިފައި ވާ މާއްދާތަކުގެ އަލީގައި މިސާލަކަށް އެ ދާއިރާތަކަށް ވަކިވަކި ބޭފުޅުން ސެލެކްޓުކުރުމުގައި އެ ބައްލަވާފައި ހުރި މިންގަނޑުތައް މިސާލަކަށް ދަންނަވަނީ ނަމަ 4.1012ގައި މި ވާ ގޮތުން ވެސް މި އޮންނަނީ 2 ބޭފުޅަކު ކަމަކަށް ކުރިމަތިލައްވައިގެން ތައުލީމީ ގޮތުން ފެންވަރު އެންމެ ރަނގަޅު ބޭފުޅާގެ ނަން މި އޮންނަނީ ގެނެވިފައި. މިސާލަކަށް އަލްފާޟިލް ނައުޝާދު މުޙައްމަދު. އެއީ އެއް ބޭފުޅަކަށް އެ ޖާގަ ދެވޭނެތީވެ. 2 ބޭފުޅަކަށް އެ ޖާގަ އެއް ނުދެވޭނެ. ދެން ހަމަ އެ ގޮތަށް ބްރޯޑްކާސްޓިން ދާއިރާގައި ވެސް ތައުލީމީ ފެންވަރަށް ބަލައިގެން ގެނެވިފައި އިނީ 2 ނަމެއް. ހަމަ އެ ގޮތަށް ބްރޯޑްކާސްޓިން ދާއިރާގެ ތަޖުރިބާ އަށް ބަލައިގެން އެބަ އިން 3 ނަމެއް ގެނެވިފައި. އެ ތަޖުރިބާގެ ގޮތުން ގާތްގަނޑަކަށް އެއް ވަރެއްގައި ތިބިބަޔަކު ވެއްޖެ ކަމުގައި ވަންޏާ އެ ނޫން ގޮތަކަށް ޢަމަލެއް ވެސް ނުކުރެވޭނެ. ދެން އަޅުގަނޑުމެން އެބަޖެހޭ ކަށްނޭނގެ ބްރޯޑްކާސްޓިން ދާއިރާގެ ތަޖުރިބާ އާއި އޭގެ ތައުލީމާ ހުރި ތަފާތު ވެސް ވަރަށް ރަނގަޅަށް ބަލައިލަން. މިހާރު ލިބޭ ތައުލީމެއްގެ ސަބަބުންނެއް މީގެކުރިން ތައުލީމު ލިބިފައި ވާ ތައުލީމެއް ގެއްލިގެން ނުދާނެ. އެ ބޭފުޅުންގެ ތަޖުރިބާ އެ ކަމުގައި ހުރި ކަމަށް ވަނީ ނަމަ. އަޅުގަނޑުމެންނަށް ފެނޭ ތަޖުރިބާގެ ގޮތުން އެއް ބޭފުޅަކު އަނެއްބޭފުޅަކަށް ވުރެ ކުރިއަރައިގެން މި ދަނީ ބަޔަކު މީހުން މިސާލަކަށް ކުންފުންޏެއްގެ ހިއްސާ ދީ ނޫނިއްޔާ ކުންފުންޏެއްގެ ޝެއަރހޯލްޑަރެއްގެ ގޮތުގައި ހަދައިގެން ބަޔަކު މީހުން ކަންތަކެއް ކޮށްފައިވާ މީހެއް. މިސާލަކަށް އިބްރާހީމް ޚަލީލުގެ ވާހަކަ މި ދެކެވެނީ. މި ޤާނޫނުގައި ވެސް އެބަ އޮތް ވަރަށް ޞަރީޙަކޮށް ވަރަށް ސާފުކޮށް ބަޔާންކޮށްފައި. ހިއްސާ އެއް އޮތް މީހަކު ނޫނިއްޔާ މަންފާ އެއް ލިބޭ މީހަކު ކުރިމަތިނުލެވޭނެ ކަމަށް. މިއީ މީޑިޔާ ހައިޖެކްކުރުން ކަމަށް އަޅުގަނޑަށް ޤަބޫލުކުރަނީ. ޕްރައިވެޓް އިންސްޓިޓިއުޝަން ނުވަތަ ޕްރައިވެޓް ކުންފުންޏެއްގެ ހިއްސާއެއް އޮތް ބޭފުޅަކު އަނެއްކާވެސް ޕަބްލިކް ސާރވިސް ތެރެއަށް ދާންވެއްޖެ ކަމަށް ވަންޏާ މުޅި މީޑީޔާ ތެރޭގައި އެކޮންޓްރޯލް ބާރު ވެސް ފޯރުވިގެން ދޭ. އެޑިޓޯރިއަލް ކޮންޓެންޓަށް ވެސް ބާރުފޯވިދާނެ. އެހެން ގޮތްގޮތުން ވެސް ބާރު ފޯރުވިދާނެ. އެހެންވީމާ، އަޅުގަނޑަކަށް ހަމަ އެއްގޮތަކަށްވެސް ޤަބޫލެއް ނުކުރެވޭ އަޅުގަނޑުމެންނަށް ލިބިފައިހުރި މައުލޫމާތުތަކަށް ބަލާފައި އިބްރާހީމް ޚަލީލުގެ ނަން މީގައި އޮންނަންޖެހޭނެ ކަމަކަށް. ކިތަންމެ ތަޖުރިބާ ގިނަ އެއް ކަމަކު އަމިއްލަ ހިއްސާއެއް ވާ މީޑިޔާގެ ކަންތައްތަކެއް ހިންގަވާ ބޭފުޅެއްގެ ގޮތުގައި މި އޮތީ. އަދި މިހާރު ވަޒީފާގެ ގޮތުން އެ ތަނަށް ވަޑައިގެން މަސައްކަތްތަކެއް ނުކުރެއްވި ކަމުގައި ވިޔަސް ނުވަތަ އެ ތަނުން ފައިދާ އެއް ނުލިބޭތީ ހިއްސާއްގެ ފައިދާ ނުނެންގެވިޔަސް އެ ބޭފުޅާގެ ނަމަކީ އެ އަޅުގަނޑުމެން ސާފުކުރި މައުލޫމާތުތަކަށް ބަލައިފި ކަމަށް ވަންޏާ ދި.އެފް.އެމްގެ ޝެއަރހޯލްޑަރެއްގެ ގޮތުގައި އޮތް ބޭފުޅެއް. ޤާނޫނުގައި އެބަ އޮތް ވަރަށް ސާފުކޮށް އެކަން. އެހެން އެ ގޮތަށް އޮތް ކަމެއްގައި ނުލެވޭނެ ކަމަށް އަޅުގަނޑަށް ޤަބޫލުކުރެވެނީ. ދެން ކޮންސެންސަކަށް އައިސްގެން ބައެއް ބޭފުޅުން އޮވެދާނެ މިކަހަލަ ކަންތައްތަކުގައި ސަބް ކޮމިޓީގައި ޢާއްމު ގޮތެއްގައި ނިންމާފައި. އެކަމަކު އަޅުގަނޑަށް ފާހަގަކުރެވެނީ މިކަން މި ގޮތަށް ކުރާ ކަމަށް ވަންޏާ އަލުން އަނބުރާ މީތި ސަބް ކޮމިޓީ އަށް ގެންގޮސްގެން ސަބް ކޮމިޓީގައި އެ ތިއްބަވާ 4 ބޭފުޅުން ވެގެން އެ ސިޔާސީ ގޮތުން ސިޔާސީ 4 ޕާޓީ ވެގެން ހަމަ ގޮތެއް އެ ނިންމަނީ. ނިންމާއިރުގައި ވެސް ހަމަ ވަރަށް ރަނގަަޅަށް ވާހަކަދެކެވިގެން ހަމަ ވަރަށް ރަނގަޅު އިންޕުޓްތަކެއް ދެވިގެން މީތި ނިންމާފައި މި އޮތީ. ކޮންމެހެނެއް ހަމަ ވަކި މީހަކު ކަޓުވާލާފައި، ވަކި މީހަކު  ލުމުގެ ނިޔަތެއްގަ އެއް ނޫން. އަޅުގަނޑަށް ފެނޭ މިތަނުން އަޅުގަނޑަށް ތިޔައިގެ ތެރެއިން ބައެއް ބޭފުޅުންނަށް ނޭނގޭ ނަންތަކެއް މީގެތެރޭގައި ހަމަ ހުރެއްޖިއްޔާ އެ ބޭފުޅުންނަށް އޯކޭ މައްސަލަ އެއް ނެތް. އެ ކުދިން ދާންވީ އެއީ މައްސަލަ އެއް ނޫން. އެ ކުދިންގެ ސިޔާސީ ވިސްނުމެއް ފިކުރެއް ފަހަރެއްގައި ހަމަ ނޭނގި ވެސް ހުރެދާނެ. އެކަމަކު މިހާރު އައިންތު ނަޖީބު ލާން ވެގެން މި ވިސްނަނީ މިސާލަކަށް އިބްރާހީމް ޢުމަރު މަނިކުގެ ބަދަލުގައި ކަމަށް ވަންޏާ އިބްރާހީމް ޢުމަރު މަނިކުގެ އެކްސްޕީރިއެންސް އަޅުގަނޑުމެންނަށް މީގެން އެބަ ފެންނަން އެބަ އޮތް. އައިންތު ނަޖީބުގެ އެކްސްޕީރިއެންސް މި ހިންގުމުގެ ދާއިރާގައި އަޅުގަނޑުމެންނަށް ފެންނާކަށް ވެސް ނެތް. އަދި ޓެކްނިކަލިޓީން އެ އޮތީ މި ކަމުން ބޭރުވެފައި. އަނެއްކާ ނުވިތާކަށް އައިންތު ނަޖީބު މ. ނެދުންގެ ކަންތައްކުރާ ގޮތާއި މި ހުރިހާ ކަމަކަށް ވެސް މަޖިލީހުން އެއް ފަހަރެއްގައި ހަމަ ނަން ބޭރުކޮށްފައި ވާ ބޭފުޅެއް. އެހެންކަމަކަށް ކުރިމަތިލައިގެން މަޖިލީހުން ނަން ބޭރުކޮށްފައި ވާ ބޭފުޅެއް. އެހެންވީމާ، މިގޮތަށް އަބަދު އެކި މަޖިލީހުން އަންނަ ކޮންމެ ކަމަކަށް މަޤާމަށް ކުރިމަތިލައިގެން ދެން ބޭރު ވީމަ އެ ބޭފުޅަކު ގެނެސް އެހެން މަޤާމަކަށް ކުރިމަތިލައިގެން އެ ގޮތަށް ކަންކުރަން ވެއްޖިއްޔާ އަޅުގަނޑަށް ހީވަނީ އަޅުގަނޑުމެން މި ކުރަނީކީ ރަނގަޅު ޒިންމާދާރު މަސައްކަތެއް ނޫން ހެން. އަޅުގަނޑުމެން ޒިންމާދާރުކަމާ އެކު މިކަންކުރަން ވެއްޖެ ކަމަށް ވަންޏާ އަޅުގަނޑުމެން ޖެހޭނީ ހަމަ އެ ބޭފުޅުންނަށް އެ ޙައްޤު މަޤާމު ދޭން. މިސާލަކަށް އިބްރާހީމް ޢުމަރު މަނިކުގެ އެކްސްޕިރިއެންސާ އެއްވަރުގެ އެކްސްޕީރިއެންސެއް މި ތާނގައި ދެން މިއޮތް ބްރޯޑްކާސްޓިން ދާއިރާގައި އެކްސްޕީރިއެންސް އޮންނާނެ ކަމަށް ބެލެވޭ އެއްމެ ގާތްކުރާ ބޭފުޅަކަށް ވެސް މި ހުންނެވީ އިބްރާހީމް ޚަލީލު. އިތުރު ބޭފުޅަކު ނެތް. މި ވަރުގެ އެކްސްޕީރިއެންސް ހުރި 2 ބޭފުޅުން. ދެން އެ 2 ބޭފުޅުން ވާދަކުރައްވައިގެން މިސާލަކަށް އެ ތަނުން އަޅުގަނޑުމެން 2 ބޭފުޅުންނެއް ކަމެއް 3 ބޭފުޅުންނެއް ކަމެއް ނޫނިއްޔާ 1 ބޭފުޅަކު ކަމެއް އެ ގޮތަކަށް ވަކި ފާހަގަ ކުރެވިފަ އެއް ނެތް. ގައިމުވެސް ކޮމެންޓުތަކަށް ބަލައިގެން އަޅުގަނޑުމެން ރިޢާޔަތްކޮށްގެން ގޮތްތަކެއް ނިންމާނީ 9 ކަނޑައަޅާއިރު. އެހެންވީމާ، އެ ނަން ޕަބްލިކަށް ނުދާންވީ އެއްވެސް ސަބަބެއް ނޫނޭ އެއީކީ. އެއަށް ވުރެ އިންއެކްސްޕީރިއެންސް ނޫނިއްޔާ ތައުލީމީ ގޮތުން ތައުލީމީ ކެޓަގަރީގައި ވާދަކުރަންޖެހޭ ބޭފުޅަކު ނަގާ އިބްރާހީމް ޢުމަރު މަނިކުގެ ނަމުގެ މައްޗަށް ރިޕްލޭސްކުރުމަކީ ޙަޤީޤަތުގައި ވެސް އިންސާފެއް ނޫން. ފަހަރެއްގައި މިއަދު ކޮމިޓީގައި ބާރު އޮވެގެން ބާރުވެރިކަމާ އެކު މިކަން ކުރަންވެގެން ބޭނުންފުޅު ވެދާނެ. އަޅުގަނޑުމެންނަކަށް އެ ގޮތަކަށް ޤަބޫލެއް ނުކުރެވޭ. ބާރުވެރިވާ ފަހަރެއްގައި ވެއްޖިއްޔާ ނާޖާއިޒު ފައިދާތަކެއް އޭގެތެރެއިން ނެގުމުގެ ބޭނުމެއް އޮންނާކަށްނުޖެހޭ. ރައްޔިތުންނަށް އިޚްލާސްތެރިވެގެން ރައްޔިތުންގެ މުދަލެއް، ރައްޔިތުންނާ ހަވާލުކުރަން ވެގެން އަދި ރައްޔިތުންގެ ޑިމޮކްރެސީގެ 4 ވަނަ ބާރުކަމުގައި ބެލެވޭ މީޑިޔާ އަކީ ރައްޔިތުންނަށް ދޭންޖެހޭ އެއްޗެއްގެ ގޮތުގައި ބެލެވިގެން ކުރާ ކަމަށް ވަންޏާ އަޅުގަނޑަށް ހީވަނީ އަޅުގަނޑުމެން ދާންޖެހޭނީ މިކަން ކުރިން ދިރާސާކުރި ގޮތާ އެެއް ގޮތަށް އަލުން އަނބުރާ ސަބް ކޮމިޓީ އަށް ގޮސް ނަންތަކަށް ބަދަލުގެންނަ ކަމަށް ވަންޏާ އެއްބަސްވެވިގެން ނޫނީ ވާހަކަދެކެވިގެން ނަންތައް ބަދަލުކޮށްގެން އެ އަންނަ 18 ބޭފުޅުންގެ ނަން ގެންނަން. އަޅުގަނޑުމެން މި ވާހަކަދައްކާއިރު ވެސް އަޅުގަނޑުމެންނަށް އެބަ އިނގޭ 20 ވަނަ ދުވަހުގެ ކުރިން މިކަން އެބަ ހަމަވޭކަން. 20 ވަނަ ދުވަހުގެ ކުރިން މިކަން ހަމަވުމުގެ ކުރިން އަޅުގަނޑުމެން އެބަޖެހޭ މިކަން ކުރަން. ޤާނޫނީ ގޮތުން އަޅުގަނޑުމެންނަށް އެބަ ލާޒިމުކުރޭ. ކޮންމެހެން ޑްރޭކުރުމުގެ އެއްވެސް މާނަ އެއް ވެސް ނެތް. މިކަން ވީހާވެސް އަވަހަކަށް ނިންމާފައި މިކަން އަޅުގަނޑުމެން އަތްދޫކޮށްލީމަ ނިމުނީ. މަޖިލީހުގެ ފްލޯއަށް ދިޔައިމަ ވޯޓުން އެ ބޭފުޅުންތަކެއް ހޮވޭނީ. ހޮވުމުގެ ޤާބިލުކަން ހުރި ބޭފުޅުންތަކެއް ވެއްޖިއްޔާ. އެކަން ހަމަ މިގޮތަށް އެޑްހޮކްކޮށް ނަމެއް ނަގާ އެއްލައިލާފައި އެެހެން މީހަކު ނަމެއް ލާފައި އަދި ނުވިތާކަށް އެ ލެވޭ ނަމަކާ މެދު އެއްބަސްނުވެވި ނޫނިއްޔާ އެ ލެވޭ ނަމަކީ މިހާރު އަމިއްލަ އަށްވެސް ކިޔަންވެސް ނޭނގޭ ނަމަކަށް ވީމަކާ އެއީ ޒިންމާދާރުކަމާ އެކު މިކަން ކުރެވުނީކީ އެއް ނޫން. އަޅުގަނޑު ޤަބޫލުކުރާ ގޮތުގައި ޒިންމާދާރުކަމާ އެކު މިކަން މީގެ ކުރިން ވަނީ ސަބް ކޮމިޓީން ކޮށްފައި. މީގެ ކުރިން އަޅުގަނޑުމެން ބައިވަރު މަސައްކަތް މި މާލިއްޔަތު ކޮމިޓީގެ ސަބް ކޮމިޓީން ކޮށްފައި ވާނެ. އެކިއެކި ސަބް ކޮމިޓީތައް ނަގައިގެން. ދުވަހަކު ވެސް އަޅުގަނޑުމެންގެ ތެރޭގައި ބޮޑެތި ޚިޔާލު ތަފާތުވުންތަކެއް ނުހުރޭ. ބައެއް ފަހަރު މަދު ޚިޔާލު ތަފާތުވުންތަކެއް ހުއްޓެއް ކަމަކު. އެކަމަކު މި ގޮތަށް އައިސް ހަމަ ޓަށް ކިޔާފައި އެޑުހޮކްކޮށް ނަގާ މީހެއްގެ ނަން އެއްލައިލާފައި އަނެއް މީހާގެ ނަން ލާފައި އެ ގޮތަށް ކަންކުރީމާ ދެން މި ކުރެވެނީ ރަނގަޅަކަށް ނޫން މަސައްކަތެއް. އެހެންވީމާ، ކުރެވޭ މަސައްކަތް ވެސް އަނެއްކާ 2 ވަނަ ފަހަރަށް ކުރަންޖެހޭ ހިސާބަށް މި ދަނީ. އެހެންވީމާ، އަޅުގަނޑުގެ ވާހަކައަކީ މިގޮތަށް ނަންނެގުމުގެ ފުރުޞަތެއް އަޅުގަނޑުމެންނަކަށް މި ވަގުތު ދެވޭކަށް ނެތޭ. ނަން ނަގަން ބޭނުން ވެއްޖެ ކަމަށް ވަންޏާ އަލުން އަނބުރާ ސަބް ކޮމިޓީ އަށް ގެންގޮސް ސަބް ކޮމިޓީގައި ދިރާސާކޮށް ސަބް ކޮމިޓީގައި ވާހަކަދައްކާ އެ ރިޢާޔަތްކުރި ރިޢާޔަތްކުރުންތަކެއް އަނެއްކާ އަނބުރާ މެއިން ކޮމިޓީ އަށް ގެނެސްގެން ނިންމިއްޔާ މާ ރަނގަޅުވާނޭ. ހަމަ ހުރެފަކާ މިގޮތަށް އެޑްހޮކް ކޮށް ނަން ނަގާ ކަމަށް ވަންޏާ އަޅުގަނޑަށް ހީވަނީ ވަރަށް ހަނޑިމުޑުދާރު ޢަމަލެއް ކަށްނޭނގެ މި ކުރެވެނީ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން: 

އާދެ، ޝުކުރިއްޔާ. އަޅުގަނޑުމެން މި ކޮމިޓީން ސަބް ކޮމިޓީ އެއް ނަގާފައި ސަބް ކޮމިޓީއާ މި މަސައްކަތް ހަވާލުކުރީ ވީހާ އިންސާފުވެރިކަމާ އެކީ ބްރޯޑްކާސްޓިން ޤާނޫނުގައި އެ ބުނާ ޝަރުތުތަކަށް ބަލައިގެން އެންމެ ކޮލިފައި ވާ މީހުން މި ސަބް ކޮމިޓީ އަށް އަޅުގަނޑުމެން ކޮމިޓީގެ ކޮމިޓީ އަށް ރިފަރކުރައްވަން. އެ މަސައްކަތް ކުރައްވަން. ދެން އަޅުގަނޑަށް ޤަބޫލުކުރެވެނީ ކޮމިޓީން ކުރައްވާފައި އޮތް މަސައްކަތަކީ ހަމަ އެކަށީގެންވާ މަސައްކަތްތަކެއް ކަމަށް ނޫން ކަމަށް ކޮމިޓީގެ ބައެއް މެންބަރުންނަށް ފާހަގަކުރެވޭ ކަމަށް ވަންޏާ އުސޫލަކަށް ވާންވީ، އެ ސަބަބު ބަޔާންކުރައްވާފައި ދެން ނަންތަކެއް ބަދަލުވާންވީ ކަމަށް ވަންޏާ ބަދަލުވަމުން ދާންވީ، އަލުން ސަބް ކޮމިޓީ އަށް އޭތި ރިވިއުކުރަން. ސަބް ކޮމިޓީ އަށް ގޮސް ރިވިއުކޮށްފައި އަޅުގަނޑުމެން މުޅި ކޮމިޓީ އަށް އެބަ އިނގެންޖެހޭ ސަބް ކޮމިޓީން މިހާރު އަލަށް މިއަންނަ ނަންތައް ރިވިއުކުރައްވާއިރު އެއީ ޤާނޫނުގެ ބުނާ ޝަރުތުތައް ފުރިހަވާ ބައެއްތޯ. އަޅުގަނޑުމެން މުޅި ކޮމިޓީގައި ތިބެގެން ކުރެވޭނެ ކަމެއް ކަމަކަށް އަޅުގަނޑެއް ޤަބޫލެއް ނުކުރަން ޤާނޫނުގައި އެ ބުނާ ހުރިހާ ޝަރުތުހަމަވޭތޯ. ދެން މިހެން އަންނަ ވަކިވަކި ނަންނަން ބެލުން. އެހެންވީމާ، އަޅުގަނޑު ވެސް ޢަބްދުﷲ ޢަބްދުއްރަޙީމް ހުށަހެޅުއްވި ގޮތަށް ދެން އާ ނަންތަކެއް އަންނަ ކަމަށް ވަންޏާ އެ ރީޒަންސްބަޔާންކޮށްފައި އަލުން ސަބް ކޮމިޓީގައި ބަލާފައި ކީއްވެގެންތޯ އެ ނަންތައް ފުރަތަމަ 18ގެ ތެރޭގައި ނުހިމެނުނީ. އޭގެ ރީޒަންސްއާ އެކީ ސަބް ކޮމިޓީން އަލުން މި ކޮމިޓީ އަށް މަސައްކަތް ގެންނަވަންވާނެ ކަމަށް އަޅުގަނޑަށް ފެންނަނީ. ދެން އޭރުން ކަށްނޭނގެ އަޅުގަނޑުމެންނަށް މުޅި ކޮމިޓީގައި ކުރާ މަސައްކަތެއް ކުރެވޭނީ. ދެން ސަބް ކޮމިޓީ އެކުލެވިގެން ވަނީ ސިޔާސީ ތަފާތު ފިކުރުގެ ބޭފުޅުން ހިމެނޭ ގޮތަށް. އެހެންވީމާ، އަޅުގަނޑަށް ހީވަނީ މިހާރު މި އަންނަ ނަންނަމުގެ މަސައްކަތްތައް ވެސް އޮންނަންވާނީ ސަބް ކޮމިޓީ ލެވެލްގައި އެ ގޮތަށް ކުރެވިފައި ކަށްނޭނގެ. އެހެންވީމާ، އަޅުގަނޑަށް ތާއީދުކުރެވެނީ އަޅުގަނޑުމެންނެއް ނޫނޭ މިތާ ތިބެގެން ވަކިވަކި ނަންނަން ބަލާނީ. ސަބް ކޮމިޓީން މި ހުށަހަޅުއްވާފައި އޮތް ލިސްޓުގައި މައްސަލަޖެހޭ ނަންނަން އުޅޭ ކަމަށް ވަންޏާ އެ ރީޒަންސް ފާހަގަކުރައްވާފައި ދެން އޭގެ ބަދަލުގައި މި އަންނަ ނަންނަން ޝަރުތު ފުރިހަމަވޭތޯ ބެލުމަށްޓަކައި ހަމަ ސަބް ކޮމިޓީ އަށް ދާންވާނެ ކަމަށް އަޅުގަނޑަށް ފެންނަނީ. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑަށް ޤަބޫލުކުރެވޭ ގޮތުގައި އަޅުގަނޑުމެންގެ ޑެޑްލައިނެއް އެބަ އޮތް. އެހެންވީމާ، އެ ޑެޑްލައިނަށް އަޅުގަނޑުމެން މަސައްކަތް ނިންމަންޖެހޭނެ ކަމަށް އަޅުގަނޑު ޤަބޫލުކުރަނީ. މީތި އަނެއްކާވެސް ޑްރޭގު ވާނެ ގޮތަކަށް ކަންތައްކުރުން އެއީ ރަނގަޅު ގޮތެއް ނޫން. އެހެންނަމަވެސް ޚިޔާލުތަފާތުވުންތަކެއް އެބަ އުޅޭ. އަޅުގަނޑު ވޯޓުލާނީ ޕާޓީ ލައިނުން. އެކަމަކު އަޅުގަނޑަށް ހަމަ ވަރަށް ކަމުދާ ރަނގަޅު ނަމެއްގެ ގޮތުގައި އިބްރާހީމް ޢުމަރު މަނިކުގެ ނަންފުޅު ފާހަގަކުރެވޭ. ދެން އަޅުގަނޑު ޕާރސަނަލް ލެވެލެއްގައި އޭނާގެ ނަންފުޅަށް ތާއީދު ވެސް ކުރަން. އެހެންނަމަވެސް ސިޔާސީ ޙަޤީޤަތަކީ އަޅުގަނޑު ވޯޓުލާނީ ޕާޓީ ލެވެލް އިން، ޕާޓީގެ ނިންމުމަށް، ޕާޓީގެ ފިކުރުގައި. ދެން ހަމަ އެއާއެކު އަޅުގަނޑު ދަންނަވާލަން ބޭނުންވާ އަނެއް ނުކުތާ އަކީ ޢައްބާސް ޝަރީފުގެ ނަންފުޅަށް ބަލައިލާއިރުގައި މުޤައްރިރު ވިދާޅުވެއްޖެ އޭނާއަކީ ލޯޔަރެކޭ. ޤާނޫނީ ދާއިރާ އިން ތައުލީމު ހާސިލުކޮށްފައި ވާ ބޭފުޅަކު ނޫނީ ޤާނޫނީ ބޭފުޅަކު ހޮވާކަށް ނެތް ކަށްނޭނގެ އަޅުގަނޑުމެން ކަނޑައަޅާފައި ވާ ކްރައިޓީރިއާގެ ތެރެއަކު. އެހެންވީމާ، ކްރައިޓީރިއާގައި ނެތް، އެހެން ކްރައިޓީރިއާ އަކުން މީހަކު އައިމަ އޭނަ އަކީ ޤާނޫނީ ވަކީލެކޭ ނޫނީ ޑޮކްޓަރެކޭ ކިޔާފައި ޝަރުތު ހަމަވާ ކަމަކަށް ބެލިގެންދާނެ ކަމަކަށް އަޅުގަނޑު ޤަބޫލެއް ނުކުރަން. އެހެންވީމާ، އެއީ ނެތް ކްރައިޓީރިއާ އެއް. އެހެންވީމާ، އެކަން ވެސް އަޅުގަނޑު ހަމަ ސާފުކޮށްލަން ބޭނުން. 

ރިޔާސަތުން ވާހަކަދެއްކެވުން:

ޝުކުރިއްޔާ ނަޝީދު. ތި ވިދާޅުވި ދާއިރާތަކުގެ ތެރެއިން މި ޤާނޫނުގައި މި އޮންނަނީ ޑިރެކްޓަރުންގެ ބޯޑު އެކުލަވާލުމުގައި މުޖުތަމަޢުގެ ވީހާވެސް ގިނަ ދާއިރާތަކެއް ތަމްސީލު ވާ ގޮތަށް އިސްކަންދޭންވާނެ އެވެ. އެގޮތުން އަންނަނިވި ދާއިރާތަކުން ވީ ވަރަކުން މީހުން ހޮވުމަށް ރިޢާޔަތްކުރަން ވާނެ އެވެ. އޭގެ މާނައަކީ އިޓް އިޒް ނޮޓް ލިމިޓެޑޭ. 3 ދާއިރާ މި އޮތީ ޤާނޫނުގައި ސްޕެސިފައިކުރައްވާފައި. އޭގެތެރޭގައި މި އޮންނަނީ އިސްލާމީ ތައުލީމުން މަތީ ފެންވަރުގެ ތައުލީމު ހާސިލްކުރައްވާފައި ވާ ބޭފުޅުން. ދެން މި އޮންނަނީ ތައުލީމީ ދާއިރާ. ދެން ކުޑަކުދިންގެ ދާއިރާ. އެހެންވީމާ، އެއަކަށް ލިމިޓެއް ނުވޭ. ދެން ކޮމިޓީން މަސައްކަތް ކުރެއްވި އިރު މި އޮންނަނީ ވީހާވެސް  ބޮޑަކަށް މި ދާއިރާތަކަށް ފުރުޞަތު ދިނުމުގެ ގޮތުން ތަފާތު ދާއިރާތަކުން ޝޯޓް ލިސްޓު ކުރެވިފައި. އެހެންވީމާ، އެއީ ގެންގުޅުއްވާފައި އޮތް ހަމައަކީ. ރިޔާޟު ރަޝީދު. ޣަފޫރު އެއަށްފަހު ރިޔާޟް ރަޝީދު.

ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:

ދެންމެ ވިދާޅުވެއްޖެ އައިންތު ނަޖީބު ޑިސްކޮލިފައިވެފައޭ އޮތީ. އެހެންވީމާ، އޭނަގެ ބަދަލުގައި އަޅުގަނޑު ހުށަހަޅަން ޢަލީ ސިރާޖު. ދެން ކުޑަކޮމިޓީން ނިންމާފައި އޮންނަ ނިންމުމަށް ވެސް މުޅި މި ކޮމިޓީގައި ބަދަލުގެނެވޭނެ. އެހެންވީމާ، މި ކަމަށް އަޅުގަނޑު ހުށަހަޅަން. އެހެންވީމާ، ކޮންމެވެސް ބޭފުޅަކު މިއަށް ތާއީދުކޮށްދެއްވުން އެދެން.

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އަޅުގަނޑު ފާހަގަކޮށްލަން ބޭނުންވީ އަޅުގަނޑަށް އެބަ ހީވޭ މިހާރު މި ދާ ގޮތުން ސިޔާސީ ކުލަވަރެއް ދެންމެ ނަޝީދުގެ ވާހަކައިން ތިމަންނަ ވޯޓުދޭނީ ޕާޓީގެ ވިސްނުމާ އެއްގޮތަށޭ. އޭގެ މާނައަކީ ބަޔަކު ލައްވާ މި ތަނަށް ވަކި ކަމަކަށް ޝަރުތެއް ކަނޑައަޅާފައި މިތަނަށް ކަރުދާސްތަކެއް ބަޔަކު ލައްވާ ގެނެއްސަ އެގޮތަށް ރެކޯޑުގައި އެޓްލީސްޓް އެހެން ބުނީމަ އެއީ ވަރަށް ދެރަ ކަމެއް އެއީ. އެހެންވެއްޖެ ކަމަށް ވެއްޖިއްޔާ ހަދަންޖެހޭނެ ގޮތަކީ މިތާ އޮތީ މިއަދު ވެސް މިތާގައި ކޮށްފި ބޮޑު ސިންގާ ނުބައި ކަމެއް މަޖިލީހުގެ ރައީސް. 2 މީހަކަށް ވަޒީރުކަން ދީފި މިއަދު. ދެން އަޅުގަނޑުމެންގެ އަމިއްލަ ޒާތާއި، އަޅުގަނޑުމެންގެ އަމިއްލަ ހައިސިއްޔަތާ ދޭތެރޭގައި ވެސް އަޅުގަނޑުމެން އެބަޖެހޭ މިއަދު ސުވާލު އުފެދޭ އެބަ. އަޅުގަނޑުމެން މި ތިބީ މާތްﷲ ގަންދީ ހުވައެއް ކޮށްގެން އައިސް މިތާ ރައްޔިތުންނަށް ތެދުވެރިވާން. މި ޤާނޫނަކުން އަޅުގަނޑު މައްޗަށް ކުރަން ލާޒިމުކޮށްގެން ކުރި ފުރަތަމަ ކަންތައް. ދެން ލާހިކެއް ނުވާނެ ރައްޔިތުންގެ މަޖިލީހުން އަޅުގަނޑު ހުއްޓަކަ އެއް މަޖިލީހުގެ ކަމަކަށް މިހެން އަންނާކަށް. ހަމަ ކަނޑައެޅިގެން މި ވާހަކަދައްކާނަން. އަޅުގަނޑުމެން ކުރިން ޤަބޫލުކުރީ އެއްވެސް ސިޔާސީ ނުފޫޒެއް ނެތި ވަރަށް މިނިވަންކަމާ އެއްކޮށް ކަންތައް ކުރުމުގެ ފުރުޞަތު އޮންނާނޭ ސީދާ ރައްޔިތުންގެ މަޖިލީހަށް ނަންތައް އަންނަ ގޮތަށް އޮވެއްޖިއްޔާ. އެކަން މިހާރު ކުރަމުން ވެސް މި ގެންދަނީ. މިއަދު ކުޑަކުޑަ ވަގުތުކޮޅެއްގެ ތެރޭގައި މިއަދު ފެނިގެން މިދަނީ އެހެން ކަންތައްތަކެއް. އެހެންވީމާ، އަޅުގަނޑުމެން މިކަން ކުރަންޖެހޭނީ އަޅުގަނޑުމެން ޤަބޫލުކޮށްގެންނެއް ނުވާނެ މިތާ ހުރި ހުރިހާ ކަރުދާސްތަކަކީ އެއީ މާދަމާ މިއީ އެހެން ބަޔަކަށް ނުފެންނާނެ އެއްޗެއް ކަމަކަށް. އެއީކީ އޮޅޭނެ އެއްޗެއް ނޫން. އެހެންވީމާ، އެހާ ބައިވަރު ކަރުދާސްތަކަކާއި މަޢުލޫމާތުތަކަކާ މިތަނަށް ގެނެސް އޭގެތެރޭގައި ތިބި ކިޔަވައިގެން ތިބި ހަރުދަނާ ރަނގަޅު މީހުން ތިއްބާ އޭނަ އަށް އެތައް ދަރަޖައަކުން ތަޖުރިބާގެ ގޮތުން ބެލިޔަސް ތަޢުލީމީ ގޮތުން ބެލިޔަސް ވެސް މިންގަނޑެއް އޮވެއްޖިއްޔާ ހުރިހާ މިންގަަނޑަކަށް ބަލާއިރުގައި އެ މިންގަނޑު ދެން އޮތް މީހަކާ ތަފާތު އެހާ ބޮޑު ތަފާތު ހުރި މީހަކު ގެނެސްލައިފި ކަމަށް ވަންޏާ މީގެން ނިކުންނާނެ މައްސަލަތައް އަޅުގަނޑުމެން ޤަބޫލުކުރަން ޙަޤީޤަތުގައި ވެސް އެބަޖެހޭ. ދެން އެމް.ޑީ.ޕީން ހަމަ މިހާތަނަށް ހަމަ އިލިޔާސް ލަބީބު ކޮމިޓީގައި ބައިވެރިވީ. ހަމަ އިލިޔާސް ލަބީބު ވިދާޅުވި ހަމަ ހުރިހާ ނަންތަކެއް މިއަށް ލީން. އެންމެ ފަހުން މިއަދު ސޮއިކޮށްފައި އޮއްވާ ރިޕޯޓުގައި ސޮއިކޮށްފައި އޮއްވާ އިލިޔާސް ވިދާޅުވި ގޮތް ވެސް އޮންނާނީ އިލިޔާސް އެ ހުށަހެޅުއްވި އިތުރު ނަމެއް ބަދަލުކޮށްދީފައި އޮންނާނީ. އެހެންވީމާ، ކިހާ މިންވަރަކަށްތޯ އަޅުގަނޑުމެން މީގެތެރޭގައި ސިޔާސީ ކުލަ ޖައްސަންޖެހޭނީ؟. ކިހާ މިންވަރަކަށްތޯ؟ އަޅުގަނޑު ބޭނުމެއް ނުވޭ މީގައި ޑީ.އާރު.ޕީގެ މީހަކު ވެސް ލާކަށް. އަދި ޑީ.އާރު.ޕީން ވެސް މިތަނަށް ހުށަހެޅުމެއް ހުށަހަޅައިގެން ވެސް ނުވާނެ. އެމް.ޑީ.ޕީން ވެސް މިތަނަށް ހުށަހެޅުމެއް ހުށަހަޅައިގެން ނުވާނެ. އެއްގޮތަކަށްވެސް ހުށަހަޅައިގެން ނުވާނެ. މި ދޫކޮށްލަންޖެެހޭނީ، މާލިއްޔަތު ކޮމިޓީން ދޫކޮށްލަންޖެހޭނީ ސަބް ކޮމިޓީ އަށް އެ އޮތް އެހުށަހަޅާފައި ތިބި މީހުންގެ ކޮލިފިކޭޝަނަށް ބެލުމަށްފަހުގައި މިއަށް ދާ ގޮތަށް މިކަން ކުރަންޖެހޭނީ. އެއްގޮތަކަށްވެސް އެމް.ޑީ.ޕީ މީގެތެރެއަށް ވަދެގެންނެއް ނުވާނެ. ޑީ.އާރު.ޕީ މީގެތެރެއަށް ވަދެގެންނެއް ނުވާނެ. ޤައުމީ ޕާޓީން ވެސް ވަދެގެން ނުވާނެ. ޤައުމީ ޕާޓީ ނުވަދޭ މިއަކަށް. އެނގޭނެ ނުވަންނަކަން. އަޅުގަނޑު ބޭނުމެއް ނޫން އެއްވެސް މީހަކު ލާން. އަޅުގަނޑު މިވެނި މީހަކު ލާންވާނެއޭ ވެސް ބުނެފަ އެއް ނޯންނާނެ. އެހެންވީމާ، މީގެތެރެއަށް ވަރަށް ދެރަކަމެއް މިހާރު މި ވަނީ. މިގޮތަށް އެއްގޮތަކަށްވެސް މިކަން ކޮށްގެނެއް ނުވާނެ. ދެން މިހާތަނަށް ދިން ހުރިހާ ފުރުޞަތުތަކެއް ދީފައި ވެސް ހަމަ އޮންނާނީ ހަމަ އެމް.ޑީ.ޕީން ބޭނުންވި ގޮތަށް. އެކަމަކު، އަޅުގަނޑުމެން ވެސް ޖެހޭ އެބަ މަގުމައްޗަށް ނިކުންނަން. ސިއްރުންކުރި ބަޔަކު ސިއްރުން ވެސް ކޮށްގެނެއް ނުވާނެ އެ ގޮތަކަށް. މިތާ ހުރި ކަރުދާހުން އެކަން ބެލެންވާނެ ސިއްރުން ކޮށްފައި އޮވެއްޖިއްޔާ. އެހެރީ ހުރިހާ އެއްޗެހި. އެ ހުރިހާ އެއްޗިއްސަކަށް ބެލެންޖެހޭނެ. އަޅުގަނޑު މާދަމާ ޖަވާބުދާރީވާންޖެހޭނެ. އަޅުގަނޑު މިއަދު ފަނޑިޔާރަކަށް  ހުރެގެން މި ކަންތައް ކުރިއަށް ގެންދަން މި ބައި ކުޅެން ޖެހުނީތީ އަޅުގަނޑު ވަރަށް ދެރަވެ ކަންބޮޑުވަން. އަޅުގަނޑު މި ވާހަކަދައްކާނަން. ނުދައްކައެއް ނުހުންނާނަން. މިކަން ކުރަންޖެހޭނީ އިންޞާފުން. އަޅުގަނޑުމެން ކޮށްގެން ތިބި ހުވަޔާ އަޅުގަނޑުމެން ޚިލާފުވެގެނެއް ނުވާނެ އިނގޭތޯ. އެހެންވީމާ، މިތަނަށް ޤާނޫނެއްގެ ދަށުން ޝަރުތު ފުރިހަމަ ވާ މީހުން އެ މީހުން ހުށަހެޅީމާ މި ތަނުގައި އަޅުގަނޑު ވަކި މީހެއްގެ ނަން ވެސް ދަންނަވާކަށް ނެތިން. އިބްރާހީމް ޢުމަރު މަނިކެއް، މަޑުލު މުޙައްމަދު ވަޙީދެއް އަދި އެހެން މީހެއް. އަޅުގަނޑު ބަލަން ބޭނުންވާ އެއްވެސް މީހެއް ނެތް. އަޅުގަނޑު ބަލަން ބޭނުން ވަނީ ޝަރުތަށް. ކިހާ މިންވަރަކަށްތޯ އޭނަގެ ޝަރުތު ފުރިހަމަ ވަނީ. އަޅުގަނޑު ވަރަށް ބިރުގަންނަ ކަމެއް މިއީ. މި ހުރިހާ މަޢުލޫމާތެއް މިތަނަށް ގެނެސް ބަހައްޓާފައި މިހާ، މިހާ ތަފާތު ތިބި މީހުން ބާކީކޮށްފައި ވަކި ކުލައެއް ޖެހިގެން މީހުން އެއަށް ލާން. އެގޮތަށް އެއްގޮތަކަށް ވެސް ހަދައިގެނެއް ނުވާނެ. އެ ގޮތަށް މި ކޮމިޓީން މަސައްކަތް ކުރިއަށް ގެންގޮސްގެންނެއް ނުވާނެ. އަނެއްކާވެސް އަލުން އަނބުރާ ފުލް ކޮމިޓީ އޮވެގެން ވެސް ވަކިވަކިން މިތާ ބޯޑެއްގައި އެ މީހުންގެ ތަޢުލީމީ ފެންވަރާއި އެ މީހުންގެ ހުރިހާ ވަނަވަރަކާ ދެންގޮސް ދެން އެ ހުރިހާ އެއްޗެހިތަކެއް އެއްކުރުމަށް ފަހުގައި އެކަން ކުރަންވީ. އެކަމަކު، މިހާރު މި އޮތް ގޮތަށް މިކަން ކުރާކަށް ލާހިކެއް ނުވާނެ މި ތާނގަ އެއް. ނުކެރޭނެ ކުރާކަށް ހަމަ ރަނގަޅަށް މި ބުނަނީ މިގޮތަށް ކުރާކަށް ނުކެރޭނެ. އެހެންވެއްޖެ ކަމަށް ވަންޏާ އަޅުގަނޑު މާދަމާ ނިކުމެ މީޑިޔާގައި ބުނާނަން މިކަން ކުރީ މި ގޮތަށޭ. އެއީ ކީއްކުރަން ފުރަތަމަ އިޢުލާނުކުރަންވީ ކީ. އެ މީހުންގެ ތަޢުލީމީ ސެޓްފިކެޓްތަކާ އެއްޗެހި އެހެރީ. ހަމަ ތި ބޭފުޅުން ބައްލަވަންވީ ވަކި މީހެއް ނެތް. އެ ހުރިހާ އެއްޗެއް ބައްލަވަންވީ. އެ ހުރިހާ އެއްޗެއް ބައްލަވާފައި ސަބް ކޮމިޓީން ކުރި މަސައްކަތް ކަމުނުދާ ކަމަށް ވަންޏާ އަލުން އިތުރު އެހެން ކޮމިޓީ އެއް ނަގަންވީ. ކުރިން ނެގި ކޮމިޓީ. މި ކޮމިޓީ ކަމުނުގޮސްގެން ކަމަށް އަޅުގަނޑު ޤަބޫލުކުރަނީ މިހާރު ކޮމިޓީން ނަގާފައި އޮތް 18 މީހުން ބަދަލުކުރަން ތި އުޅުއްވަނީ. އެހެން ވެއްޖެ ކަމަށް ވަންޏާ އިތުރު ސަބް ކޮމިޓީ އެއް ނަގައިގެން އަލުން އެ މައްސަލަ ބަލަންޖެހޭނީ. އެހެން ހުށަހެޅުމެއް ހުށަހަޅައިގެން މި ބަދަލެއް ނުކުރެވޭނެ. ކޮމިޓީ ކަމުނުދަނީ. ކޮމިޓީ ކަމުނުދާ ސަބަބު ބުނޭ. ދެން ތި ނެގީ އިބްރާހީމް ޢުމަރު މަނިކު ނަގާފައި އޭނަގެ ބަދަލުގައި ލީ މީހާ އާއި އޭނައާ ހުރި ތަފާތު މިހާރު އ ތަނަށް އަޅުވައިގެން ބައްލަވާ. ތަފާތިއްޔާ މައްސަލަ އެއް ނެތް. އެ ފުރުޞަތު ދޭންވީ އަޅުގަނޑު ވޯޓު ވެސް ދޭނަން. ސަބަބެއް އޮންނަންވާނެ. ރީޒަނެއް އޮންނަންޖެހޭނެ. ހަމަ ތިބެލާފައި މިހެން އައިސް މި ކަންތައް ކުރީމަ، އަޅުގަނޑުމެންނަކީ ބޮޑު ހުވަ އެއް ކޮށްގެން މާތްﷲ ގަންދީ ހުވަ އެއް ކޮށްގެން ތިބި ބަޔެކޭ. މިކަހަލަ ކަންތައް ކުރާކަށް ނުވާނެ. އަޅުގަނޑު ދަންނަ ރައްޓެހި އެކަކު ވެސް ނެތް އޭގައެއް. ކޮންމެހެން އަޅުގަނޑު އެ ތަނަށް ލާން ބޭނުންވާ މީހެއް ވެސް ނެތް. އެކަމަކު އަޅުގަނޑުމެން ކަންތައް ކުރަންޖެހޭނީ އިންޞާފުންނޭ. މިހާރު މި ދައްކަނީ ރައްޔިތުންގެ މަޖިލީހުން ރައީސުލްޖުމްހޫރިއްޔާ އަތުގައި ހުރި ބާރުތައް ނަގައިގެން ރައްޔިތުންގެ މަޖިލީހަށް މި ގެންނަނީ. ކީއްކުރަން. ރައީސުލްޖުމްހޫރިއްޔާ އެކަން ކުރަނީ މާ ނުބައިކޮށޭ ކިޔައިގެން. މިއަށްވުރެ ޚުދުމުޚުތާރު ތަނެއް ފެންނާނެތަ ދެން. ނޫނޭވާ ކަންތައް ބޮޑު ބައެއް މިއީ އެނގޭ. ލަދެއް ހަޔާތެއް ނެތް ކަލޭމެންގެ. މިކަހަލަ ހަޑިހުތުރު ކަންތައް ކުރާކަށް ހެޔޮނުވާނެ. މަ ނުވެސް އިންނާނަން މި ތާނގައި. ނީންނާނަން، ނީންނާނަން.
މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އިދާރީ ނުކުތާއެއް ފާހަގަކޮށްލަން ބޭނުންވޭ. މުޤައްރިރު އަޅުގަނޑަށް ސާފުކޮށްލަދެއްވަފާނަންތޯ މި ސަބް ކޮމިޓީގެ ރިޕޯޓް ނިންމި ފަހުން މިއަށް އޯލްޓްރޭޝަނެއް ގެނައިންތޯ؟. 

ރިޔާސަތުން ވާހަކަދެއްކެވުން:

ނިންމިފަހުން ސަބް ކޮމިޓީގެ ރިޕޯޓް އޯލްޓްރޭޝަނެއް އައިސްފަ އެއް ނޯންނާނެ. ސޮއިކޮށް ނިންމި ފަހަކުންނެއް ނޯންނާނެ. އެކަމަކު، އެ ނިންމި ޕްރޮސެސްގެ ތެރޭގައި ކޮންމެވެސް ވަރަކަށް ބަދަލެއް އައި. އެހެންނަމަވެސް އެއީ ނިންމަމުން ދިޔަ ޕްރޮސެސް. ޝުކުރިއްޔާ. އަޅުގަނޑު ހައްޖަ އަށް ފުރުޞަތެއް ދޭނަން ޣަފޫރަށް ކޮންމެވެސް ވަރަކަށް މިކަން ހިނގާ ދިޔަ ގޮތް ސާފުކޮށްލަދެއްވުމަށް. އެ ދާއިރާތަކަށް މީހުން ކަނޑައެޅިފައި ހުރި ގޮތާއި އެ މެރިޓްސް ދީފައި ހުރި ގޮތާއި ދެން ބޭސިސްއެއް އޭގައި އޮތްކަން. ދެން އެހެންވީމާ، އެ ނޫން ގޮތަކަށް އެ ދާއިރު ދެން އޭގައި ޖަސްޓިފިކޭޝަންސްގެ މައްސަލަތަކެއް އުޅޭނެކަން. 

އިދާރީ މޭޒުން ވާހަކަދެއްކެވުން:

އާދެ، ޝުކުރިއްޔާ މުޤައްރިރު. އާދެ، ކޮމިޓީގައި އެންމެ ފުރަތަމަ ބަލާފައި ވަނީ އެމް.ބީ.ސީގެ ބޯޑަށް ކުރިމަތިލައްވާފައި ވާ ބޭފުޅުންގެ ތެރެއިން ޑިސްކޮލިފައި ވަނީ ކޮންބޭފުޅުންނެއްތޯ އިނގޭތޯ. ދެން ޑިސްކޮލިފައި ކުރުމުގައި ބަލާފައި މި ވަނީ އެ ބޭފުޅުން ހުށަހަޅުއްވާފައި ހުރި މަޢުލޫމާތަށާއި ދެން އެ ބޭފުޅުން އެ ހުށަހަޅުއްވާފައި ހުރި މަޢުލޫމާތަކީ ޞައްޙަ ތެދު މަޢުލޫމާތުތޯ ބެލުމަށް އެހެން އެކި ފަރާތްތަކުން ހޯދާލެވިފައި ހުރި މަޢުލޫމާތަށް ބަލާފައި އެއްވެސް މަޢުލޫމާތަކާ ފުށުއަރާތޯ ބެއްލެވީ އިނގޭތޯ. ދެން ބެލިބެލުމުގައި 5 ބޭފުޅެއް ވަނީ އެ ގޮތަށް ފުށުއަރާ ކަމަށް ފާހަގަކުރެވިފައި ކޮމިޓީ އަށް ވަނީ އިނގޭތޯ. ދެން އެ ބޭފުޅުންގެ މަޢުލޫމާތު މި ވަނީ ޖަދުވަލު 3 ގައި. ދެންހަމަ މީގެ ކޮޕީ އެއް ތި ހުރިހާ ޢިއްޒަތްތެރި މެންބަރުންނަށް ވެސް ވަނީ އަރުވާލެވިފައި. އޭގެތެރޭގައި މި ހިމެނެނީ ޢަބްދުﷲ މުޢާޒު ޔޫސުފާއި، އައިޝަތު ޙުސައިން މަނިކާއި ދެން އަޙްމަދު ޙަސަނާއި ޢަލީ ވަޙީދު ޙަސަން މަނިކާއި ދެން އައިމިނަތު ނަޖީބު އިނގޭތޯ. ދެން މި ބޭފުޅުންގެ މައްސަލައަކަށް މި ވަނީ ޢަބްދުﷲ މުޢާޒު ޔޫސުފް މި ވަނީ މަދަނީ ކޯޓުން ޙުުކުމްކޮށްފައި މި ވަނީ ސާބިތު ދަރަނީގެ ކުށެއްގައި 1 މަސްދުވަހަށް ގޭ ބަންދުކުރަން އިނގޭތޯ. ދެން އެހެންނަމަވެސް މުޢާޒު ޔޫސުފް އިޤުރާރުގައި ސޮއިކުރައްވާފައި މި ވަނީ އެ ބޭފުޅާގެ އެއްވެސް އެ ކަހަލަ މައްސަލަ އެއް ނެތް ކަމަށް. އެހެންވީމާ، ކޮމިޓީން ނިންމެވީ އެއީ އެ ބޭފުޅާ ތެދު މަޢުލޫމާތު ދެއްވާފައި ނުވާތީ ޑިސްކޮލިފައިކުރައްވަން އިނގޭތޯ. ދެން އައިޝަތު ޙުސައިން މަނިކު މި ވަނީ ޖިނާޢީ ކޯޓުން ޙުކުމްކުރައްވާފައި މި ވަނީ އަމުރަށް ނުކިޔަމަންތެރިވުމުގެ ކުށުގަ އާއި ހަދައިގެން ދޮގު ވާހަކަދެއްކުމުގެ ކުށުގައި، ކުށް ސާބިތުވެފައި މި ވަނީ އިނގޭތޯ. ދެން އެހެންނަމަވެސް އައިޝަތު ޙުސައިން މަނިކު ވެސް އިޤުރާރުގައި ސޮއިކުރައްވާފައި މި ވަނީ އެ ބޭފުޅާ ވެސް އެއްވެސް ކަހަލަ  ކުށެއް ސާބިތުވެފައި ނެތް ކަމަށް. އެހެންވީމާ، އައިޝަތު ޙުސައިން މަނިކު ވެސް ހަމަ ތެދު މަޢުލޫމާތު ދެއްވާފައި ނުވާތީ ކޮމިޓީން ނިންމެވީ ޑިސްކޮލިފައިކުރައްވަން އިނގޭތޯ. ދެން އަޙްމަދު ޙަސަން މިއީ ޕީ.އޭގެ ކައުންސިލު މެންބަރެއް. ދެން ޕީ.އޭގެ ކައުންސިލު މެންބަރެއް އެއީ ސިޔާސީ މަޤާމެއް އެހެންނޫންތޯ. ދެން އެހެންނަމަވެސް، އިޤުރާރުގައި ވާނެ އެކަހަލަ މަޤާމެއްގައި އުޅުއްވާ ބޭފުޅުން ބޯޑަށް ޢައްޔަންކުރެވިއްޖިއްޔާ އެ މަޤާމު ދޫކޮށްލައްވަން އިޤުރާރުގައި ސޮއިކުރައްވަން. އެކަން އެހެންވީމާ، އެ ބޭފުޅާ ނެތް ސޮއިކުރައްވާފަ އެއް އިނގޭތޯ. އެހެންވީމާ، އެ ބޭފުޅާ ޑިސްކޮލިފައިކުރައްވަން ކޮމިޓީން ނިންމެވީ. ދެން ޢަލީ ވަޙީދު ޙަސަންމަނިކަކީ ޓެރަރިޒަމްގެ ކުށުގެ މަޢުލޫމާތު ސިއްރުކުރުމާއި ތަޙުޤީޤުގައި ދޮގުހެދުމުގެ ކުށުގައި ޖިނާޢީ ކޯޓުން ކުށް ސާބިތުވެފައި ވާ ބޭފުޅެއް. އެހެންނަމަވެސް ޢަލީ ވަހީދު ޙަސަން މަނިކު ވެސް އިޤުރާރުގައި ސޮއިކުރައްވާފައި މި ވަނީ އެ ބޭފުޅާގެ ވެސް އެކަހަލަ އެއްވެސް ކުށެއް ނެތް ކަމަށް. އެހެންވީމަ، ތެދު މަޢުލޫމާތު ދެއްވާފައި ނުވާތީވެ އަނެއްކާ އެ ބޭފުޅާ ވެސް ޑިސްކޮލިފައިކުރައްވާފައި މި ވަނީ. ދެން އައިމިނަތު ނަޖީބު އެ ބޭފުޅާގެ ނެތް އަނެއްހެން ކުށެއް ސާބިތުވެފަ އެއް. އެކަމަކު އެ ބޭފުޅާ އިޤުރާރުގައި ސޮއިކުރައްވާފައި މި ވަނީ އެ ބޭފުޅާއަކީ މަކަރާތް ހީލަތް ހެދުން އަދި އަނިޔާވެރިކަމުގެ ކުށެއް ނޫނީ ވައްކަމުގެ ކުށެއް ސާބިތުވެފައި ވާ ފަރާތެއް ކަމަށް ސޮއިކުރައްވާފައި މި ވަނީ. ދެން އަދި މީގެއިތުރުން އެ ބޭފުޅާއަކީ އެމް.އެން.ބީ.ސީގެ ބޯޑު މެންބަރެއް. އެހެންނަމަވެސް، އެ މަޤާމު ދޫކުރައްވަން ނެތް އިޤުރާރުގައި ސޮއިކުރައްވާފަ އެއް. އެހެންވީމާ، އެ 5 ބޭފުޅުން އެ ގޮތުގެ މަތިން މި ވަނީ ޑިސްކޮލިފައި ކުރެވިފައި. ދެން އިތުރު 24 ބޭފުޅުން އިތުރަށް ދިރާސާކުރައްވަން ކޮމިޓީން ނިންމެވީ. ނިންމިނިންމުމުގައި ކޮމިޓީން ބެއްލެވި އުސޫލުތަކަކީ އެންމެ ފުރަތަމަ ތަޢުލީމުގެ ފެންވަރަށް ބައްލަވާފައި އެ ހުރިހާ ދާއިރާތަކުގެ ބޭފުޅުން ވެސް ތަރުތީބުކުރުން އިނގޭތޯ. ދެން އެ ގޮތަށް ތަރުތީބުކުރެވިފައި ވާ ޖަދުވަލެއް ޖަދުވަލު 4 ގައި އެ ވަނީ އިނގޭތޯ. ދެން ބެއްލެވީ ހުރިހާ ބޭފުޅުންނަށް ވެސް ލިބިވަޑައިގެންފައި ވާ ދާއިރާގެ ތަޖުރިބާ. ދެން އެ ގޮތުން ހަމަ ހުރިހާ ދާއިރާއަކުން ވެސް އެ ބޭފުޅުންގެ ހަމަ ނަން ދާއިރާގެ ތަޖުރިބާ އަށް ބަލާފައި ތަރުތީބުކުރުމަށް. އެ ގޮތަށް ތަރުތީބުކުރެވިފައި ވާ ޖަދުވަލެއް އެ ވަނީ ޖަދުވަލް 5 ގައި. ދެން ބެއްލެވީ އެ ބޭފުޅުންނަށް ލިބިވަޑައިގެންފައި ވާ މުޅި ތަޖުރިބާއަށް އިނގޭތޯ. މުޅި ތަޖުރިބާ އަށް ބައްލަވާފައި ވެސް ހަމަ އެ ގޮތަށް ހަމަ ތަރުތީބުކުރަން ނިންމެވީ. ދެން އެ މަޢުލޫމާތު އެ ވަނީ ޖަދުވަލު 6 ގައި. ދެން މިގޮތަށް ބަލާފައި ހަމަ އެ އޯޑަރުން ނަންތައް ނެގިފައި އިންނާނީ އިނގޭތޯ. މިސާލަކަށް ތަޢުލީމީ ފެންވަރު ވެއްޖިއްޔާ އެންމެ ހަޔަސްޓު ކޮލިފިކޭޝަން. މިސާލަކަށް އެއީ މާސްޓަރސް ވިޔަސް ބެޗްލަރސް ވިޔަސް ހަމަ  އެ އޯޑަރުން ހުންނާނީ ލިޔެފައި އިނގޭތޯ އެއްވެސް އަނެއްހެން އައުޓް އޮފް ދަ ބްލޯ ނަމެއް ހުށަހަޅުއްވާފަ އެއް ނޯންނާނެ އިނގޭތޯ. އެހެންވީމާ، އެ މަޢުލޫމާތު މިދަންނަވާލީ. ޝުކުރިއްޔާ އިނގޭތޯ. 

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

ކޮމިޓީން ރިޕޯޓު ހުށަހެޅުއްވި ގޮތަށް އަބްދުލްޣަފޫރުގެ އިޞްލާޙާ އެކީ ފާސްކުރުމަށް އަޅުގަނޑު ހުށަހަޅަން. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

މުޤައްރިރު އަޅުގަނޑުމެން ހަމަ މީގެ ކުރިން ވެސް ހަމަ ދައްކެމުން ދިޔަ ވާހަކަ. ދެން ޚުދުމުޚުތާރުކަމާ އެއްކޮށް މިކަން ނިންމަން ބޭނުން ވެއްޖެ ކަމަށް ވަންޏާ ނިންމަންވީ. ނިންމޭތޯ އަޅުގަނޑުމެން ބަލައިލާނަން ނިކަން ރަނގަޅަށް މި ތާނގައި. އެހެން ދަންނަވާލަންޖެހުނީ މި ވަކި އުސޫލުތަކެއް ކަނޑައެޅިގެން އެ އުސޫލުތަކަށް ތަބާވެ ތިބެ، ނޫނީ އެ އުސޫލުތައް ޤަބޫލުކުރާ ހާލުގައި ނަންތަކެއް ހުށަހެޅި އެ ނަންތަކާ މެދު ބަހުސްކުރެވި އެ ނަންތައް ކްރައިޓީރިއާ އަށް ވެއިޓުތަކެއް ވަކި ކަންކަމަކަށް ދެވިގެން ނެގިފައިހުރި ނަންތަކެއް. ދެން އެ ނަންތައް އަލުން އަނބުރާ އެ ނޫން ވެއިޓޭޖެއް ނޫނީ އެހެން އެއްޗެއް ދޭ ކަމަށް ވަންޏާ އަޅުގަނޑަކަށް ޤަބޫލެއް ނުކުރެވޭ އެ ގޮތަކަށް އެކަން ބަދަލުކުރެވޭނެ ކަމަކަށް. ރީޒަނަބަލް އަރގިއުމަންޓެއް އޮންނަންޖެހޭނޭ އިބްރާހީމް ޢުމަރު މަނިކު އެ ތަނުން ނަގަން. އެއީ އިބްރާހީމް ޢުމަރު މަނިކު މި އިނީ މުޅިން އެހެން ކަމެއްގެ ތެރެއިން އައިސްފައި އިނގޭތޯ. އެއީ ބްރޯޑްކާސްޓިން ދާއިރާގެ ތަޖުރިބާގެ ގޮތުން އިން 3 ބޭފުޅެއްގެ ނަން ތެރޭގައި. ކީއްވެތޯ އިބްރާހީމް ޢުމަރު މަނިކު ނެގެނީ އިބްރާހީމް ޢުމަރު މަނިކުގެ 25 އަހަރުގެ ތަޖުރިބާ ހުރި ކަމަށް އެބަ އޮތް މީގައި. އެހެންވެއްޖެއްޔާ، އެހެން ބޭފުޅުންނަށް ވުރެ އެ ބޭފުޅާ ތަޖުރިބާގެ ގިނައިރުގައި އެ ބޭފުޅާގެ ނަމެއް ނުނެގޭނެ. އެއަށްވުރެ ދަށް ބޭފުޅެއްގެ ނަން ނަގަންޖެހޭނީ. ދެން މިހާރު ތި ބޭފުޅުން ތި ހުށަހަޅުއްވާ ނަމަކީ ރަނގަޅު ނަމަކަށްވެ ނޫނިއްޔާ ތި ބޭފުޅުން ބޭނުންވާ ގޮތަށް. ތަޖުރިބާ ހުރި ކަމަށް ވަންޏާ އެ ބޭފުޅެއްގެ ނަން. ނޫނިއްޔާ ދެން އެހެން ކެޓަގަރީއަކުން ނަން ނަންގަވާ. މިއީ މިކަން ކުރަންޖެހޭނީ ރީޒަނަބަލް އަރގުއިމަންޓެއް ދޭންޖެހޭނެ. ނުދީ ހަމަ އެޑްހެކްކޮށް މިކަން ކޮށްގެން ގެންދަން ބޭނުން ވެއްޖެ ކަމަށް ވަންޏާ އަޅުގަނޑަށް ހީވަނީ މިއީ އަޅުގަނޑުމެން ކުރާ ޤާނޫނީ މަސްއޫލިއްޔަތެއްގައި ހަމަ ޕާޓީގެ ސިޔާސަތެއް ކީއްކުރަންތޯ މިއީ ހަމަ ބޭނުންވާ ގޮތަށް މީޑިޔާ ހައިޖެކްކުރަން ވެގެން ބަޔަކުކުރާ ވަރަށް ހަޑިމުޑުދާރު ޢަމަލެއް. އަޅުގަނޑުމެން މި ކޮމިޓީ އަށް އަޅުގަނޑު މީގެކުރިން ވެސް ހަމަ އެމް.ޑީ.ޕީގެ މެންބަރަކު މަދުވީމަ އަޅުގަނޑުމެންނަށް ވަރަށް ބޮޑު މެޖޯރިޓީ އެއް އޮތް. އެކަމަކު އަޅުގަނޑުމެންނެއް ނުނިންމަމޭ މިތާނކު އެއް. އަޅުގަނޑުމެންނަށް ނިންމެން ވެސް އޮތޭ. އަޅުގަނޑުމެން މިތާކުން ނުނިންމަމޭ އެމް.ޑީ.ޕީގެ މެންބަރެއް ނެތީމަކާ އެމް.ޑީ.ޕީއާ ކޮންސެންސަކަށް ރީޗް ނުވާ ގޮތަކަށް އެއްވެސް ކަމެއް ނުނިންމަމޭ މި ތާނކު. އިބްރާހީމް މުޙައްމަދު ޞާލިޙު މި ކޮމިޓީން އިސްތިޢުފާދެއްވައި ވަޑައިގެން ފަހުން އަޅުގަނޑުމެން ވެސް މި ކޮމިޓީ އަށް ހަމަ އަންނަނީ މަޖިލީހުގެ ގަވާއިދުގެ ތެރެއިން އަޅުގަނޑަށް ލާޒިމްކުރާ ގޮތަކަށް މިކަން ކުރުމަށް. އޭގެ މާނައަކީ އަޅުގަނޑު 3 ދުވަހު އައިސްފައި 3 ވަނަ ދުވަހު އަބަދުވެސް އަންނަ ގޮތަށް އަޅުގަނޑު މި ކޮމިޓީ އަށް އައިސްފައި ހުންނަނީ. އަންނަންޖެހޭ ސަބަބަކީ އަސްލުގައި އަޅުގަނޑުގެ ޕާޓްނަރެއްގެ ގޮތުގައި އަޅުގަނޑު ޤަބޫލުކޮށްގެން ހުންނަނީ އެމް.ޑީ.ޕީގެ މެންބަރަކު މި ކޮމިޓީއަށް ޢައްޔަންނުކުރެވި ވާތީވެ އެ އިންޞާފަކަށް ނުވާނެތީވެ. އަދި އެއްވެސް ދުވަހަކު އަޅުގަނޑު ނޯންނާނެ އިބްރާހީމް މުޙައްމަދު ޞާލިޙު މި ތާނގައި ނެތި ވޯޓު ދީފައި ވެސް. އެއީ އަޅުގަނޑު ޤަބޫލުކުރާ ގޮތް. އެކަމަކު އެއީ މިތާ ގަވާއިދެއްގައި ލިޔެގެން ގެންގުޅޭ އުސޫލެއް ނޫން. އަދި ތި ބޭފުޅުން ވެސް ޤަބޫލުކުރައްވާނެ ކަންނޭނގެ މި ދެކެވޭ ވާހަކަ. އަޅުގަނޑުމެން ނުނިންމަން ހަމަ ބޮޑު އެއްވެސް ކަމެއް ނޯންނާނެ މި ތާނގައި ނިންމާފަ އެއް. ހަމަ ޤާނޫނީ ގޮތުން ކުރަންޖެހޭ ކުދިކުދި ކަންތަކަށް އެއްބަސްވެވޭ ކަމަށް ވަންޏާ ނިންމަނީ. ދެބަސްވެވޭ އެއްވެސް ކަމެއް އަޅުގަނޑުމެން ނޯންނާނެ މިތާ ނިންމާފަ އެއް އެ ގޮތަކަށް. އެހެންވީމާ، މިހާ ހިސާބުން މި ދަންނަވަނީ މިކަންކުރި ބަޔަކާ އަލުން އަނބުރާ މިކަން ހަވާލުކުރާށޭ. އެ ގޮތަށް ނަންތަކަށް ބަދަލުގެންނަން ބޭނުން ވެއްޖެ ކަމަށް ވަންޏާ. އެހެންނޫނިއްޔާ، މި މުޅި ޕޭޕަރުގައި ހުރި ހުރިހާ ނަމެއް އެއްކޮށް ކެންސަލް. ކެންސަލްކުރަންވީ. އެއަށްވުރެ މާ މޮޅެއް ނޫންތޯ މާ ފަސޭހަ އެއް ނޫންތޯ. މި 18 ނަމަކީ ހަމަ އެއްގޮތަކަށް ވެސް މި ކަމަށް ކުފޫހަމަވާ ބައެއް ނޫނޭ އަވަހަށް ރައީސް ނަޝީދު ނަން ފޮނުވާށޭ ކިޔާފައި އަނެއްކާ އަޅުގަނޑުމެން ޤާނޫނެއް އިޞްލާޙުކޮށް ހުރިހާ ކަމެއް ކުރަންވީ ނޫންތޯ. މިކަން ކުރާއިރު ވީހާވެސް ރަނގަޅަކަށް މިކަން ކުރެވޭނެ ގޮތްތަކެއް އަޅުގަނޑުމެން އަބަދުވެސް ބައްޓަންކުރަންޖެހޭނީ. މިހާރު އަޅުގަނޑުމެންގެ ތެރޭގައި މިއަދު ފޮލޯރކުރަން މިއުޅޭ ޕްރެސިޑެންސަކީ ވަރަށް ވިޔާނުދާ ކަމެއް. މީގެކުރިން މި ކޮމިޓީގައި ހިނގިކަމެއް އިނގެނީކީ އެއް ވެސް ނޫން. މި ކޮމިޓީގެ ކަންތައްތައް ވީ ގޮތެއް އެއްގޮތަކަށްވެސް ނޭނގެ. އަދި އޭގެ މަޢުލޫމާތެއް ވެސް އެނގި ހުރީ ކީ ނޫން. ޤާނޫނުގައި އޮތް އެއްޗެއް ވެސް އެނގުނީއަކީ ނޫން. ނޫނީ އެއަކަށް ރިޢާޔަތް ވެސް ކުރީކީ އެއް ނޫން. ކްރައިޓީރިޔާތައް ސެޓުކޮށްފައި އޮތް ގޮތެއް ވެސް އެނގުނީއަކީ އެއް ނޫން. ހަމަ އައިގޮތަށް އައިސް ނަން ހުށަހަޅާ ނަމަށް ތާއީދުކޮށް ގެންދިޔައިމާ ކިހިނެއްތޯ ވާނީ. ޒާތީކަމެއް މީހަކާ މެދުގައި އޮތަކަސް އެ ވަރު ހެޔޮނުވާނެ މީހަކަށް ހޭއަރުވާލާކަށް. އަޅުގަނޑުމެން ވެސް ނޫޅެމޭ ތި ބޭފުޅުންގެ ވަޒީރުންނާ އެއްޗެހި މި ތަނަށް ވައްދައިގެނެއް ހޭއަރުވާ ކަންތައް ކުރާކަށް. އެކަން އަޅުގަނޑުމެންނަށް ވެސް ކުރެވިދާނެކަން އަޅުގަނޑުމެން ވެސް ސާބިތު ކޮށްދީފާނަން ދެންވެސް. އެހެންވީމާ، ތި ގޮތަށް ކަންކުރާ ކަމަށް ވަންޏާ މަޖިލީހުގައި ލާހިކެއް ނޫން މިކަހަލަ އުސޫލެއް ކަނޑައަޅާފައި އޮތް ކަންތައްތަކުގައި އުސޫލާ ޚިލާފަށް ކަންކޮށްގެން ކުރިއަށް ގެންދާކަށް. އުސޫލާ އެއްގޮތަށް ގެންދަންޖެހޭނީ. އުސޫލުން ބޭރުވެގެން ކަންކުރާ ކަމަށް ވަންޏާ އަޅުގަނޑުމެންނަށް ވެސް ހުންނާނެ ކުރެވޭނެ ކަންތައްތައް މަޖިލީހުގައި. ހަމަ އަޅުގަނޑުމެންނެކޭ ތި ބޭފުޅުންނެކޭ ވެސް އެއްގޮތްވާނީ މި ތާނގައި. އަޅުގަނޑުމެންނަށް ވެސް ހަމަ ތި ބޭފުޅުންނާ އެއްވަރަށް ވާހަކަ ވެސް ދެއްކޭނެ. އަދި ނުވިތާކަށް އެހެންކަންތައްތައް ވެސް ކުރެވޭނެ. ހަމައެކަނި ބާރެއް ލިބުނީއޭ ކިޔާފައި ބާރަށް ފިތާލައިގެން ތިބޭކަށް ނުޖެހޭނެ. މާދަމާ ވެސް ތިކަން ހިނގައިދާނެ. ތިކަން ދިޔައިމަ ކޮންތާކަށްތޯ ވަންނަނީ. އެކަމަކު ހަމަ ބޮޑު ސިންގާ މީޑިޔާ އެއް ބައެއްގެ އަތްމައްޗަށް ދޫކޮށްލަނީއޭ. ބޮޑެތި ވަގުންގެ އަތްމައްޗައް ދޫކޮށްލަން މި އޮތީ ނިންމާފައި. މި ތަނަށް ހުށަހަޅާފައި އޮތް އާމިނަތު ނަޖީބުގެ ނަން ހުށަހެޅުނުއިރު މިއޮތީ އޭނަ ކަންކޮށްފައި އޮތް ގޮތް. މަދަނީ ކޯޓުން ޙުކުމްކޮށްފައި. އެ ފެންވަރުގެ މީހުންގެ ނަންތައް މި ތަނަށް ތި ހުށަހަޅަނީ. އައިގޮތަށް އައިސް. ދެން އެއަށްފަހުގައި އެ ނުބައޭ. އެހެންވީމާ، އަލުން އަނެއްކާ އަނބުރާ އެހެން ކުއްޖެއްގެ ނަން ހުށަހެޅީއޭ ބުނިއިރު، ކިހިނެއްތޯ މި ވަނީ. މަސައްކަތުގައި ބަލާފައި އޮތް ކްރައިޓީރިއާ އާ އެއްގޮތަކަށް ނޫން. އެ ކްރައިޓީރިއާގެ ތެރެއިން ދާންވީ ނޫންތޯ. މިސާލަކަށް، ބްރޯޑްކާސްޓިން ދާއިރާ އިން ތަޖުރިބާ ހަމަ ހުރި އެހެން ދެ ބޭފުޅެއްގެ ވެސް ނަން އެބަ އޮތް. މިސާލަކަށް ދިޔާނާ ޠާހިރާއި އަލްފާޟިލް އާދަމް ޝަރީފް ވެސް އެބަ އިންނެވި. އަޅުގަނޑަށް ހަމަ ޔަޤީން މިއީ ޅަ ދެކުދިން ކަން. އެކަމަކު މި ތަންތަނަށް ހަރު މީހުން ލާން އެބަޖެހޭ. ދައުލަތުގެ މުއައްސަސާތައް ވަރުގަދަކުރަން އެބަޖެހޭ. ހަތަރު ވަނަ ބާރޭ ކިޔާފައި އަނގަފުޅާކޮށްފައި ބުނީމަ ކަމަކުނުދާނެ. މިއަދު މީޑިޔާ ކާލެވިގެން ނޫން ގޮތަކަށް ނެތް ރައީސަކަށް ވެރިކަމުގައި ހުރެވޭކަށް. އެމް.ޑީ.ޕީ އަކަށް ނެތް އެއްވެސް ކަމެއް ފެންފޮދަކާ ލައިގެން ދިރުވާލެވޭކަށް މީޑިޔާ ކާނުލަ އެއް. އަޅުގަނޑު ބޭނުން ގޮތަކަށް އަޅުގަނޑު ވާހަކަދައްކާނީ. މުޤައްރިރު އަޅުގަނޑު ހަމަ އެދެން މި ގޮތަށް މިކަން ނުކޮށް މި އިންޞާފުވެރިކަމާ އެއްކޮށް މިކަން ކުރުމަށްޓަކައި އަނބުރާ ކޮމިޓީއަށް ގޮސް ކޮމިޓީގައި ވާހަކަދައްކައިގެން މިކަން ކުރުމަށް. އަޅުގަނޑުމެން ސައި ކޮޓަރީގައި ވެސް ބައެއް ފަހަރުފަހަރު ހުޅުމީދޫ ދާއިރާގެ ޢިއްޒަތްތެރި މެންބަރު ނަން ބަދަލުކޮށްގެން ގެނައިކަން އަޅުގަނޑުމެންނަށް އެނގިފައި އޮތީ މިއަދު. އެހެންވީމާ، އެ ފެންވަރުގެ ކަންތައްތައް ކުރެވިގެން ނުވާނެ. މަޖިލީހުގެ ކޮމިޓީ ބާއްވައިގެން ކޮމިޓީ ތެރޭގައި ނަން ބަދަލުކުރަންޏާ ބަދަލުކުރާނީ. އޭގެ ފަހުން އެކަން ކުރެވިގެން ނުވާނެ. ސެކްރެޓޭރިއެޓުން ރިޕޯޓް ޓައިޕްކުރަމުން ދަނިކޮށް އަންނަ ގޮތަށް އައިސް ނަން ބަދަލުކޮށްގެން ނުވާނެ މިތާ. މިއީ ކުރެވޭނެ ކަންތައްތަކެއް ނޫން. މުޤައްރިރު އެ ގޮތަށް ފުރުޞަތު ދެވިގެން ނުވާނެ މިކަހަލަ ކަންތައްތަކުގަ އެއް. މިއީ ފުދޭވަރަކަށް ބޮޑަށް ބަލައިގެން ކުރަންޖެހޭ ކަމެއް. އެހެންވީމާ، މިހެން ހަމަ ކަންކޮށްފައި މި ބުނަނީ އަޅުގަނޑުމެން މި ކުރަނީ އިންޞާފާއި ހަމައިންނޭ. ދެން އަޅުގަނޑުމެންނަކަށް ނޭނގެ އިންޞާފާ ހަމައަކީ ކޮބައި ކަމެއް މި ހިސާބުން ފެށިގެނެއް. އިންޞާފާއި ހަމައަކީ އެ ދުވަހަކު އިރުއެރިގޮތަކަށް އެމް.ޑީ.ޕީ އަށް އޮންނަ ކަމެއް ވެއްޖިއްޔާ ރަނގަޅު. އެމް.ޑީ.ޕީގެ މެޖޯރިޓީ އޮތީތީވެ، މި ކޮމިޓީގައި އެމް.ޑީ.ޕީގެ މެޖޯރިޓީ އޮތީތީވެ މިއަދު އެމް.ޑީ.ޕީ ބޭނުން ގޮތަކަށް. އަޅުގަނޑުމެން ނޯންނާނެ ދުވަހަކު ވެސް އެ ގޮތަށް ކަންކޮށްފަ އެއް. ކުރާކަށް ޚިޔާލެއް ވެސް ނުކުރަން. މީގެ ކުރިއަކުން އަޅުގަނޑުމެންނެއް ނުކުރަމޭ. އަޅުގަނޑަށް ހީވަނީ އަޅުގަނޑުމެން ވާހަކަދައްކަމުން ދާއިރުގައި ބައެއް ފަހަރު ފަހަރު ބައެއް ބޭފުޅުންނަށް ހަމަ ހަޖަމްކުރަން އުނދަގޫވާނެ. އަދި މި އުޅެނީކީ ކޮމިޓީގެ ކަންތައްތައް އަޅުގަނޑުމެން މިތާ ގެންދަނީ ޚިޔާލު ތަފާތު ވެއްޖިއްޔާ ބޮޑެތި ކަންތައްތަކުގައި ވޯޓު ލާނީ. ވޯޓުލާންޖެހޭ ކަންތައްތަކުގައި. މިއީ ކޮންސެންސަކަށް އަޅުގަނޑުމެންނަށް ރީޗު ވެގެން ކުރެވޭނެ ވަރުގެ ކަމެކޭ. މިއީ ކޮންމެހެން ނުޖެހޭ އިބްރާހީމް ޢުމަރު މަނިކު އެއްލައިލާ، އޭނަ. އަޅުގަނޑު ނުވެސް ދަންނަން. ރަނގަޅަށް ވިއްޔާ ތި ނައިބު ރައީސަށް ލަނޑެއް ދީގެން ތި އުޅެނީ. ތި ހިސާބުގައި ތިކަން ތި އުޅެނީ. ނޫނިއްޔާ ރައީސަށް ކޮންމެވެސް ކަހަލަ ގޯނާ އެއް ކޮށްގެން. ކޮންމެވެސް އެކަހަލަ ކަމެއް. ޕަރސަނަލީ އަޅުގަނޑުމެން ރައްޓެހި ދަންނަ މީހުންނެއް ނޫން މި ތިބީކީ އެއް. އެކަމަކު އަޅުގަނޑު ވެސް މިއަށް ބަލައިލާއިރު އެބަ އެނގޭ 25 އަހަރު ތަޖުރިބާ ހުރި މީހެއް. ދެން މީނަ މިތާ ނެތި ކާކުބާއޭ އެ ތާ އިންނަންޖެހޭނީ. ޚަލީލު ގައިގައި ވެސް ނެތް އެ ތަޖުރިބާ އެއް. ދެން ހުރި މީހާ ގައިގައި ވެސް ނެތް އެ ތަޖުރިބާ އެއް. މި ޑޮކިޔުމަންޓްތަކަށް އަޅުގަނޑުމެން ބަލައިލީމަ. އަޅުގަނޑުމެން މީގެ ކުރިން ވެސް މިތާ ބަލައިލިން އެ ބޭފުޅުން ހުށަހަޅާފައި ހުރި ލިޔުންތަކަށް ވެސް. މީތި ކޮމިޓީއަށް ހަމަ ގެނެސްގެން ކޮމިޓީން ބަލާފައި އޮތީ، ސަބް ކޮމިޓީ އަށް ދިއުމުގެ ކުރިން. އޭގައި ވެސް އަޅުގަނޑުމެންނަށް ފާހަގަކުރެވޭ. އެހެންވީމާ، ރަނގަޅު މީހުން ތިއްބަ އެއް ހަމަ ތާކުންތާކުނުޖެހޭ މީހުން ލައިގެން މުޅި އެތި ހަލާލުކޮށްލުމުގެ ބޭނުމެއް ނެތް. އަޅުގަނޑުމެން މިއަދު މިކަން ކޮށްފައި މާދަމާ ވެސް ހަމަ އަނެއްކާ އެ ބޭފުޅުން ވެސް ހަމަ ނަގާ އެއްލައިލަންވެއްޖިއްޔާ އެއްލައި ވެސް ލެވޭނެ. އަނެއް ކަމެއް ވެސް ކުރެވެން އެބަ އޮތް. ހަމަ އިތުބާރު ނެތްކަމުގެ ވޯޓު ވެސް ނެގޭނެ. ދެން އޮތް ކަމެއްވެސް ކުރެވޭނެ. ޒިންމާދާރުކުރުމުގެ ގޮތުން އެތައް ބައިވަރު ކަންތައް ކުރެވޭނެ. އެހެންވީމާ، އެގޮތަށް ކަންތައް ނުކުރާށޭ. ވީހާވެސް ރަނގަޅު ބަޔަކު މީގެތެރެއަށް ލައިގެން ހަމަޖެހޭ އުސޫލަކުން މިކަން ގެންދަން ހިނގާ. އެ ނޫން ގޮތަކަށް މިކަން ކުރަން އުޅެއްޖިއްޔާ މިކަން ހަމަ ހިލާ ނުކެރޭނެ ކުރާކަށް. އެމް.ޑީ.ޕީ ކިތަންމެ، ހެޔޮ ސަތޭކަ މީހުން މި ތަނަށް ވެއްދިޔަސް ލާހިކެއް ނޫން އެކަން ކުރާކަށް. 
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

ޝުކުރިއްޔާ މުޤައްރިރު. މި ސަބް ކޮމިޓީން ކުރެވޭ މަސައްކަތަށް އަޅުގަނޑު ޝުކުރުދަންނަވަން. އެހެންނަމަވެސް، މިހާރު މި ކޮމިޓީގެ ރިޕޯޓަށް އެ ވަނީ އިޞްލާޙެއް ހުށަހެޅިފައި. ދެން މި އިޞްލާޙު ހުށަހެޅުއްވުމާ ގުޅިގެން ވަރަށް ގިނަ ބޭފުޅުންގެ އިޞްލާޙު ހުށަހެޅުއްވި ބޭފުޅުންނަށާއި އަދި އަޅުގަނޑުމެން ޕާޓީއަށް ވަރަށް ނާޖާއިޒު ގޮތެއްގައި ވަރަށް ދެރަ ގޮތަކަށް ފާޑުވިދާޅުވަމުން ދާ ކަމީ އަޅުގަނޑު ހިތާމަކުރާ ކަމެއް. އަޅުގަނޑުމެން ޤަބޫލުކުރަން ސިޔާސީ ގޮތުން ތަފާތު ވިސްނުން ހުރުމަކީ އެއީކީ އަޅުގަނޑުމެން ބުއްދިފިލާ ދާންޖެހޭ ކަމެއް ނޫން. އަޅުގަނޑު ދަންނަވާލަން ބޭނުންވަނީ މި ސަބް ކޮމިޓީން ގެނެސްފައި ހުރި ނަންތަކުގެ ތެރޭގައި، ދޫކޮށްލާފައި ހުރި ނަންތަނުގެ ތެރޭގައި އަޅުގަނޑު ވަރަށް ޤަބޫލު ބޭފުޅުން ވެސް އެބަހުރި. އެހެންނަމަވެސް، އަޅުގަނޑަކީ އެ ކޮމިޓީގެ ބޭފުޅެއް ނޫން. އެހެންނަމަވެސް، މިދެންނެވި ގޮތަށް އަޅުގަނޑު އެ އިޞްލާޙުތައް. މިސާލަކަށް ބަލާއިރު، މި ޤާނޫނުގެ ދަށުން ބަލާއިރުގައި ސަބް ކޮމިޓީން އަޅުގަނޑަކަށް ނޭނގެ ފާހަގަކުރެއްވި ގޮތެއް. އަޅުގަނޑަށް ފާހަގަ އެއް ނުކުރެވޭ. އެހެންނަމަވެސް، ކޮމިޓީ ބޭފުޅުން އެކަން ފާހަގަކޮށްދެއްވައިފިއްޔާ، ރަނގަޅު. މިހާރު ކުޑަކުދިންނާ ބެހޭ ދާއިރާ އިން އެއްވެސް ބޭފުޅަކު ނެތް ކުރިމަތިލައްވާފަ އެއް ވެސް. އަދި އެކަން ފާހަގަކުރެއްވި ކަމެއް އަޅުގަނޑަކަށް މި ރިޕޯޓުން. ދެން އަޅުގަނޑު ފާހަގަކޮށްލަން ބޭނުންވަނީ ޤާނޫނީ ދާއިރާއަކުން ވަކި ނެތޭ ބޭފުޅަކު. އެހެންވީމާ، ޤާނޫނީ ދާއިރާ އަށް ވަކިން ސަބް ކޮމިޓީން ބޭފުޅަކު، ސަބް ކޮމިޓީން ވަކި ދާއިރާ އެއް ހަމަޖެއްސެވީމަ ބާކީ އޮތް ހުރިހާ، މިދެންނެވި ބާކީ 11 ބޭފުޅުންނަށް އެއީ ހަމަ ލިބުނު ދެރަ ކަމެކޭ އަޅުގަނޑު ދަންނަވާނީ. ސިލެކްޝަންގައި އެ ބޭފުޅުންނަށް ފުރުޞަތު ގެއްލިގެން ދިޔައީއޭ ޤާނޫނީ ދާއިރާ ވަކި ދާއިރާއެއްގެ ގޮތުގައި ހަމަޖެއްސެވީމަ. އަޅުގަނޑު ހިތުން ޣަފޫރު ވެސް ކޮންމެވެސް ވިސްނުންތަކެއް ވިސްނަވާފައި ކަންނޭނގެ ހުށަހެޅުމެއް ހުށަހަޅުއްވާނީ. އެ ހުށަހެޅުއްވުމާ ގުޅިގެން އެ ނާޖާއިޒު ގޮތަކަށް ވާހަކަދެއްކެވުމަކީ އަޅުގަނޑު ދެކޭގޮތުގައި އެހާ ރަނގަޅު ކަމެއް ނޫން. އަޅުގަނޑުމެން މީގެ ކުރިން ވެސް އަޅުގަނޑުމެން ވަރަށް ގިނައިން ޤަބޫލުނުކުރާ ކަންތައްތައް މި ކޮމިޓީން ކުރަމުން ގެންދިޔަ. ޚާއްޞަކޮށް އޮޑިޓަރ ޖެނެރަލުގެ މައްސަލަ ވެސް ގެންދެވި ގޮތް. އަޅުގަނޑުމެން ކޮންމެހެން ޤަބޫލު ވިޔަސް ނުވިޔަސް ޕްރޮސެސް ތެރޭގައި އެކަމެއް ހިނގަމުންދާނެ. އަދި މިދެންނެވި ފޮނުއްވާފައި ހުރި ހުރިހާ ނަންފުޅުތަކުގައި ވެސް އޭގައި ވެސް އަޅުގަނޑު ޤަބޫލުކުރާ ހުރިހާ ނަމެއް ވެސް ވަކި ހުރީ. އެހެންނަމަވެސް، މި މަސައްކަތް އަޅުގަނޑުމެން ކުރިއަށް ދާން އެބަޖެހޭ. ދެން ޣަފޫރު އެ ހުށަހަޅުއްވާފައިވާ ނަންފުޅު، ދެ ނަންފުޅާ ބެހޭ ގޮތުން ވެސް ދަންނަވާލަންޖެހެނީ މިއީ އަދި އަޅުގަނޑުމެން ޕަބްލިކަށް ކޮމެންޓްސް ދިނުމަށް ފޮނުވާފައި އޮތް ކަމެކޭ. އަދި އަޅުގަނޑަށް ހަމަ ޔަޤީން އަޅުގަނޑުމެން މި ކޮމިޓީން ވަކި ގޮތަކަށް ނިންމި ކަމުގައި ވިޔަސް ހިތްޕުޅު ހަމަޖެހިވަޑައިނުގަންނަވާ ބޭފުޅުން ބައެއް ބޭފުޅުންގެ ނަންތައް ފްލޯރ އަށް ހުށަހަޅައިގެން ވެސް ކުރިއަށް ގެންދާނެ. އަޅުގަނޑުމެން މި ކޮމިޓީން، ސަބް ކޮމިޓީން ނިންމައިގެން މި ކޮމިޓީން އެއްވެސް ބަދަލެއް ނުގެނެސް މިކަން ނިންމި ކަމުގައި ވިޔަސް ފްލޯރ އިން މިއަށް ބަދަލުގެންނާނެ. އެއީ މީގެ ޙަޤީޤަތަކީ އެއީ. އެހެންވީމާ، ކޮންމެހެން އަޅުގަނޑުމެން ވަކި ބޭފުޅަކަށް ފާޑުވިދާޅުވެ ވަކި ގޮތަކަށް އަޅުގަނޑު ބޭނުންވާހާ ގޮތަކަށް ކަމެއް ނުނިމޭއިރު އެކަން ކުރެއްވި ބޭފުޅުންނަށް ފާޑު ވިދާޅުވާންވާނީ ކޮންމެވެސް ހުދޫދެއްގެ ތެރޭގައި ކަމަށް އަޅުގަނޑު ޤަބޫލުކުރަނީ. ވީއިރު އަޅުގަނޑު ދަންނަވަން މުޤައްރިރަށް އެންމެ ފަހުން ބޭއްވުނު، ބައްދަލުވުމުގައި އަޅުގަނޑު އިހްތިޖާޖުކުރުމުގެ ސަބަބުން ސްޕީކަރު ވިދާޅުވެފައި އޮތީ އެމް.ޑީ.ޕީގެ ފަރާތުން ޣަފޫރު މިހާރު ކޮމިޓީގައި ހިމަނުއްވާ ގޮތަށް މި މަސައްކަތް ކުރިއަށް ގެންގޮސްދެއްވުން އެދެމޭ. އެހެންވީމާ، ސްޕީކަރު އެދިވަޑައިގެންނެވި ގޮތަށް އަޅުގަނޑުމެންގެ ޕާޓީގެ ފަރާތުން މިއަދު ހަމަ މި ތިބީ މިކަން ކުރިއަށް ގެންގޮސް ނިންމުމަށް ތައްޔާރަށް. ދެން މުޤައްރިރު ނިންމަވާނީ މަސައްކަތް ކުރިއަށް ގެންދާނެ ގޮތެއް. އަޅުގަނޑު އެދެން މިކަންތައް މިއަދު ނިންމަވައިދެއްވުމަށް. 

ރިޔާސަތުން ވާހަކަދެއްކެވުން:

ޝުކުރިއްޔާ ޙަމްޒާ. އަޅުގަނޑަށް މި ރިޕޯޓް ނިމިފައި އޮތްގޮތާއި އަދި ތި ބޭފުޅުން ނަންތައް ހުށަހަޅުއްވަމުން ތި ދާ ގޮތަށް އަލިއަޅުވާލާއިރު އަޅުގަނޑަށް ފާހަގަކުރެވެނީ މިހާރު ޚާއްޞަކޮށް އަދި 9 ވަނައިގައި އޮތް ބޭފުޅާ އިބްރާހީމް ޢުމަރު މަނިކު މިއީ ތަޖުރިބާގެ ގޮތުން ބަލާއިރު 2 ވަނައިގައި އޮތް ބޭފުޅެއް. 26 އަހަރުގެ ތަޖުރިބާ، ދެން ހުށަހެޅުއްވި ބޭފުޅާ އަކީ އެއީ ޢަލީ ސިރާޖު. އޭނަގެ ތަޖުރިބާގެ ގޮތުން މި އިންނަނީ 7 އަހަރުގެ ތަޖުރިބާ. އެހެންވީމާ، މިހެން ވަރަށް ބޮޑެތި ތަފާތުތަކެއް އެބަ އާދޭ. އެހެންވީމާ، އަޅުގަނޑަށް ފެންނަ ގޮތުން ވެއްޖިއްޔާ ތި ބޭފުޅުން މީގައި މެރިޓްސް ދީފައި ހުރި ގޮތްތައް ތަންކޮޅެއް ބޮޑަށް ދިރާސާކުރައްވާފައި، އެ ބޭސިސްތަކުގެ ތެރެއިން ނަންތަކެއް ކަންނޭނގެ މިއަށް ކަނޑައަޅަންޖެހޭނީ. ދެން ސިރާޖަކީ އެއީ ވިޔަފާރި ދާއިރާ އިން ކުރިމަތިލައްވާފައި ވާ ބޭފުޅެއް. އެހެންވީމާ، ތަފާތު ދާއިރާތަކެއް ވެސް މީގައި އެބަ ހިމެނޭ. އެހެންވީމާ، އެ ބެލެންސެއް އަޅުގަނޑުމެން އެއަށް ލާން، އޭގެތެރޭގައި ބާއްވަން މަސައްކަތްކޮށްފައި ކޮމިޓީގައި ވާނީ. އެހެންވީމާ، ކޮމިޓީން ދެން ނިންމާފައި އޮތް ނިންމުމުގެ ތެރޭގައި އަޅުގަނޑުމެންގެ ސަބް ކޮމިޓީގައި ނިންމާފައި ވާނެ ޙަމްޒާ އެ އިޝާރާތްކުރެއްވި ފަދައިން ލީގަލް ދާއިރާގެ ބޭފުޅަކަށް އެ ފުރުޞަތު ދޭން. އެހެންވީމާ، އެ ކަމުގެ އެ ނިންމުމުގެ ދަށުން ކަންނޭނގެ އަޅުގަނޑަށް ހީވަނީ ޢައްބާސް ޝަރީފުގެ ނަން މި 18 ބޭފުޅުންގެ ތެރޭގައި ހިމެނިފައި މި އޮތީ. އެހެންވީމާ، އެކަން ވެސް މަޢުލޫމާތަށްޓަކައި ސާފުކޮށްލަދޭނަން. އަޅުގަނޑު ދެން ފުރުޞަތު ޢަބްދުﷲ ޔާމީން. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

ޝުކުރިއްޔާ. އަޅުގަނޑަށް ހީވަނީ އަޅުގަނޑު ހަމަ ފުރަތަމަ ދަންނަވާލި ގޮތަށް މިއަށް ބޮޑެތި ބަދަލުތަކެއް އަންނަ ކަމަށް ވަންޏާ، 1 ނަން، 2 ނަން ބަދަލުވެގެންދާއިރު އެއީ 1 ނަން، 2 ނަމެއް ނޫން. އެ ރިމޫވްކުރާ މީހުން ރިމޫވްކުރެވޭ ސަބަބު އަޅުގަނޑުމެން ޕަބްލިކަށް ޖަސްޓިފައި އެބަ ކޮށްދޭންޖެހޭ. އެހެންވީމާ، އަޅުގަނޑަށް ފާހަގަކުރެވޭ ގޮތުން ވެއްޖިއްޔާ މިއީ އެއް ނަން ދެ ނަން ބަދަލުވުމެއް ނޫން. މުޅި ލިސްޓު ބަދަލުވެގެން މި ދަނީ އިނގޭތޯ، އޭގެ ޕްރިމިސް އަށް ބަލާ ކަމަށް ވަންޏާ. އެހެންވީމާ، އެ ބަދަލު އަންނަ ކަމަށް ވަންޏާ އަޅުގަނޑުމެން ކޮމިޓީން ފުރަތަމަވެސް މެންޑޭޓެއް ކަނޑައަޅާފައި ކުޑަ ކޮމިޓީއަކަށް، ސަބް ކޮމިޓީއަކަށް އެންޓްރެންސް މި ކުރީ. އެހެންވީމާ، އަޅުގަނޑެއް ޤަބޫލެއް ނުކުރަން އުސޫލަކަށް ވާނެ ކަމަކަށް މިތާ ތިބެގެން އަޅުގަނޑުމެން ނަންތައް ބަދަލުކުރުމެއް. އެއީ އެ ރިސަރޗެއް އަޅުގަނޑުމެންނަކަށް ނުކުރެވޭނެ. އެއީ ބަލާއިރު އިންޞާފަށް ބަލާ ކަމަށް ވަންޏާ 26 އަހަރުގެ ތަޖުރިބާ ހުރި މީހެއް ނަގާފައި އެ ޖާގައަށް މި ލަނީ މިސާލަކަށް 7 އަހަރުގެ ތަޖުރިބާ ހުރި މީހެއް. އޭގައި އަޅުގަނޑުމެންނަކަށް ޕަބްލިކަކަށް އަދި މަޖިލީހަކަށް ވެސް އަނެކައްޗެއް ނުކުރެވޭނެ. ދެން މަޖިލީހުގައި ފްލޯރ އަށް އައިސްގެން މިއަންނަ ބަދަލަކީ އެއީ ސިޔާސީ ގޮތުން ނިންމާ ނިންމުމެއް. މި ކޮމިޓީން މި ކުރަނީ ވީހާ އިންޞާފުވެރިކަމާ އެކީ ކަނޑައަޅައިދީފައި ހުރި ޝަރުތުތަކާ އެއްގޮތަށް މާކްސް ދީގެން މީހުންތަކެއް ނެގޭތޯ ކުރާ މަސައްކަތެއް. އެހެންވީމާ، އެ ނޫން ގޮތަކަށް މިކަން ކުރުމަކީ އަޅުގަނޑު ޤަބޫލެއް ނުކުރަން އަޅުގަނޑުމެން ކޮމިޓީން ކުރާ އިންޞާފުވެރި މަސައްކަތެއް ކަމަކަށް. އެގޮތަށް އަޅުގަނޑުމެން ކަންތައް ކުރާ ކަމަށް ވަންޏާ ސަބް ކޮމިޓީ އެއް ނަގާފައި ސަބް ކޮމިޓީއަކަށް ފޮނުވާކަށް ވެސް ނުޖެހޭ. ހަމަ ކޮމިޓީގައި ތިބެގެން ހަމަ ޕާޓީގެ ސްޓްރެންތުގައި ވޯޓު ނަގައިގެން މިކަންކަން ކުރުވިދާނެ އިނގޭތޯ. އެހެންވީމާ، އަޅުގަނޑަށް ތާއީދުކުރެވެނީ ހަމަ ކޮމިޓީއަކަށް ދާންވާނެ ކަމަށް މިކަހަލަ ބަދަލުތަކެއް އަންނަ ކަމަށް ވަންޏާ. އަނެއްކާ އެ ސަބް ކޮމިޓީއަކަށް މި ކޮމިޓީގެ ހުރިހާ މެންބަރުންނަށް ވެދެވަޑައިގެން ވާހަކަފުޅުދެއްކެވުމުގެ ޖާގަ ވެސް އެބަ އޮވޭ. އެހެންނަމަވެސް، އަޅުގަނޑުގެ ފިޔަރ އަކީ އަޅުގަނޑުމެންނަށް މިހާރު މިއަންނަ ކަންތައް މިހާރު ވޯޓަކަށް އަހާ ނިންމުމަކީ ކުރަން ބޭނުމިއްޔާ ކުރެވިދާނެ ކަމެއް. އެކަމަކު އެއީ އުސޫލާ ޚިލާފަށް ކުރެވޭ ކަމެކޭ. އެއީ ވަރަށް ބޮޑަށް އުސޫލާ ޚިލާފަށް ކުރެވޭ ކަމެއް. އެއީ އެހެން ހުރިހާ ނަންތަކެއް މިހިރީ ކަނޑައަޅާފައި. އިންކްލޫޑިން އަލަށް މިއަންނަ ނަންތައް ވެސް ކަނޑައަޅާފައި މި ހިރީ ނޫނިއްޔާ ނިންމާފައި އެ ނަންނަމާ ދޭތެރޭގައި ގޮތްތަކެއް ނިންމާފައި މި ހިރީ ސަބް ކޮމިޓީގައި ސަބް ކޮމިޓީ ނަގައިގެން ހަމަ ކްރައިޓީރިއާތަކެއް ކަނޑައަޅައިގެން. އެހެންވީމާ، އެއާ ޚިލާފަށް މިކަން ދާން އުޅޭ ކަމަށް ވަންޏާ، އެއާ ޚިލާފަށް ދާ ވޯޓެއްގައި އަޅުގަނޑު ބައިވެރިނުވާނެ ވާހަކަ އަޅުގަނޑު މި ދަންނަވަނީ. ދެން އެމް.ޑީ.ޕީ ބޭފުޅުން ބޭނުންފުޅިއްޔާ އެމް.ޑީ.ޕީ ބޭފުޅުން އަމިއްލަފުޅަށް ވޯޓުލައްވައިގެން ނިންމެވިޔަސް އަޅުގަނޑު މައްސަލަ އެއް ނެތް. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑުމެން ކަމަކާ މެދު ފާޑުކީމާ އެ ކަމަކީ އެމް.ޑީ.ޕީ އަށް ހަޖަމުކުރެވޭ ކަމަކަށް ނުވެއްޖިއްޔާ ދެން ވަރަށް ހަޑިކޮށް ފާޑުކީ ކަމަށް މި ބަލަނީ، މިކަން މި ވަނީ. ޙަމްޒާ ވިދާޅުވެއްޖެ، ބިލެތްދޫ ދާއިރާގެ ޢިއްޒަތްތެރި މެންބަރު އަޙުމަދު ޙަމްޒާ ވިދާޅުވެއްޖެ މި 18 މީހުންނަކީ ޕަބްލިކަށް ހުޅުވާލާ ކޮމެންޓޭ. އަޅުގަނޑުމެން މި 18 މީހުންގެ ތެރެއިން ދެން ނަންގަންޖެހޭ މި 9 މީހުން ނަގާފައި އަޅުގަނޑުމެން މި ޤާނޫނު ކަނޑައެޅިފައި ވާ ގޮތުގެ މަތީން މަޖިލީހުގެ ފްލޯރ އަށް ހުށަހަޅަން މި ޖެހެނީ. އޭގެ މާނައަކީ މި 18 މީހުންގެ ތެރެއިން ބޭރުވާ މީހަކަށް ނެތޭ ފުރުޞަތެއް. ފުރުޞަތު އޮންނާނެ ހަމައެކަނި ގޮތަކަށް ވެސް މި އަންނަނީ އެ 9 މީހުން ނުހޮވިއްޖެ ކަމަށް ވަންޏާ. ދެން ވެސް އެ ދުވަހަކު ވެސް އިޢުތިރާޟުކުރައްވާނެ ގޮތްތަކެއް ތި ބޭފުޅުން ހަމަ ޤާނޫނީ ގޮތުން ވެސް ހޯއްދަވާނެ. އަޅުގަނޑުމެން ވެސް ހޯއްދަވާނެ އިޢުތިރާޟުކުރަން. އަޅުގަނޑުމެންގެ ވާހަކައަކީ، އަޅުގަނޑުމެންގެ ޕޮއިންޓަކީ ޙަޤީޤަތުގައި މި ކޮމިޓީގައި މި ވާހަކަ ދައްކާ މިކަން ނިންމީ ވަކި ބައެއްގެ ސްޓްރެންތެއް އޮވެ، ވަކި ބައެއް ބޭނުންވެގެނެއް ނޫނޭ މީގެ ކުރިއަކުންނެއް. ސަބް ކޮމިޓީގައި އެކަން ނިމިގެން އަޅުގަނޑުމެން މިތާ އަޅުގަނޑު ބޭނުން މިހާރު ޔައުމިއްޔާ ވެސް ބަލަން އެންމެ ފަހުން ސަބް ކޮމިޓީއާ މަސައްކަތް ހަވާލުކުރެވުނު އިރުގައި ހުށަހަޅާ ފާސްވި ގޮތް. އަޅުގަނޑަށް ހަމަ ހަނދާންވަނީ ރިޔާޟު ރަޝީދު ހުށަހެޅުއްވީ ސިޔާސީ ޕާޓީތަކުން ކޮންމެ ޕާޓީއަކުން 1 މެންބަރު ސަބް ކޮމިޓީގައި ހިމެނިވަޑައިގެން އެ ކޮމިޓީ ނިންމާ ގޮތެއް މި ކޮމިޓީން އެޑޮޕްޓުކުރާ ގޮތަށޭ. އެ ގޮތަށް ހުށަހަޅުއްވައިގެން އަޅުގަނޑު ތާއީދުކުރީ. އެހެންވީމާ، ޔައުމިއްޔާ އިން އެކަން އަޅުގަނޑު ބޭނުންވޭ ސާފު ވެސް ކުރަން. އެކަން ސާފުކޮށްފައި، ސާފުކޮށްފި ކަމަށް ވަންޏާ ޔަޤީން މި ބުނި ގޮތަށް އެކަން އޮންނާނީ. ބޮޑު ކޮމިޓީން މިކަން އެޑޮޕްޓުކުރާ ގޮތަށް މިކަން އޮންނާނީ. އެޑޮޕްޓުކުރުމުގައި ދެން އެތައް ބައިވަރު މާނަތަކެއް އެބަ ދޭހަވޭ. އޭގެތެރެެއިން އެއް މާނައަކަށް އެބަވޭ އެ ގެންނަން ބޭނުންވާ އިޞްލާޙަކާ އެއްކޮށް ވެސް އެޑޮޕްޓުކުރުން. ދެން އަޅުގަނޑުމެން މީގެކުރިން އުސޫލެއްގެ ގޮތުން ކުރިން ވެސް ސަބް ކޮމިޓީން ނިންމާފައި ވާ ކަންތައްތައް މި ކޮމިޓީން އެޑޮޕްޓުކޮށްފައި މި އޮންނަ ގޮތަކީ ސަބް ކޮމިޓީގެ ރިޕޯޓް ރަނގަޅު ކަމަށް ބަލާފައި. މިސާލަކަށް އޮޑިޓަރ ޖެނެރަލްގެ މައްސަލައިގައި ވާހަކަދެއްކީމަ ބައެއް ބޭފުޅުންނަށް އެނގިލައްވާނެ ސަބް ކޮމިޓީގެ ރިޕޯޓް ރަނގަޅުކަމަށް ބައްލަވާފައި މިތާގައި ހަމަ އެ ރިޕޯޓް އެޑޮޕްޓުކުރީ ވެސް. އަދި ނުވީތާކަށް އެ މަޖިލީހަށް ފޮނުވައިގެން މަޖިލީހުން އަނެއްކާ އަނބުރާ މަޖިލީހުގެ ތަޅުމުން މި ކޮމިޓީ އަށް ސިޓީއެއްގެ ގޮތުގައި އެ މައްސަލަ ފޮނުވައިގެން ވެސް. ހަމަ އެ ދުވަހު ވެސް އެޑޮޕްޓުކުރި މައްސަލަ އެއް ނެތޭ. މިހާރު މި އޮތީ މިކަން ރަނގަޅަށޭ. އެހެންވީމާ، މި ވަކި ބައެއްގެ ސްޓްރެންތު އޮތީމަ ބާރުވެރިކަން ނުދައްކާށޭ. ކޮންމެވެސް ދުވަހަކުން ހަމަ ކޮންމެވެސް ހިސާބެއްގައި ޖެހެންޖެހިދާނޭ. ދެން މިއަދު ތި ބޭފުޅުން ޖެހެން ނުޖެހޭ، އަޅުގަނޑުމެން ޖެހެން ޖެހޭ ކަމަށް ތި ބޭފުޅުންނަށް ފާހަގަވަނީ. އަޅުގަނޑު ހަމަ ޤަބޫލުކުރަނީ އަޅުގަނޑުގެ ވަރަށް ބައިވަރު ރިޒަވޭޝަން އެބަހުއްޓޭ މީގެ ކޮންމެ ނަމަކާ ބެހޭ ގޮތުން. ދަންނަވާލަންތޯ، އަލްފާޟިލް ޢަލީ ޝަރީފް، މ.ޝެރިފް. މިހާރު މި އުޅުއްވަނީ ބެޗްލަރ އޮފް އިސްލާމިކް ޝަރީޢާ އެއް ހައްދަވައިގެން އަދި ކިރިޔާ 7 އަހަރު ދުވަހުގެ ތަޖުރިބާ. އެކަމަކު އުމުރުން 40 އަހަރުވެއްޖެ. މީގެ ކުރިން އެ ބޭފުޅާ ކޮންގޮތަކަށްތޯ މަސައްކަތްކުރެއްވީ. 7 އަހަރު ދުވަހުގެ ތަޖުރިބާ އެ ބޭފުޅާގެ ގައިގާ ހުރީ. އޭގެ މާނައަކީ އެ ބޭފުޅާ ކިޔަވާވިދާޅުވެގެން، 33 އަހަރު ވީ ފަހުންނޭ ވަޒީފާއަކަށް މި ދެވެނީ. ދެވުނުއިރުގައި ވެސް މި ބޭފުޅާ ވަޒީފާއަދާކުރައްވާ ތަނެއްގެ ގޮތުގައި މި އޮންނަނީ އަލްމަނާސިކް ޙައްޖު ގްރޫޕް. އަލްމަނާސިކް ޙައްޖު ގްރޫޕް. އެހެންވީމާ، މިހެން ހުރި ބައިވަރު، މިއީ އެކަކުގެ އެއް ބޭފުޅެއް. އެކަމަކު ދީނީ ތަޢުލީމްގެ މިންގަނޑުތެރެއަށް މި ފެތޭތީވެ ބެޗްލަރ އޮފް އިސްލާމިކް ޝަރީޢާ އެއް ހައްދަވައިގެން ހުންނެވީމަ އުސްތާޛެއް ކަމަށް އަޅުގަނޑުމެންނަށް ވެސް ޤަބޫލުކުރެވެނީ. ލޯޔަރުންނަކީ އުސްތާޛުންގެ ގޮތުގައި ޢާއްމުގޮތެއްގައި ބަލާ ބައެއް ދިވެހިރާއްޖޭގައި. އެ ބޭފުޅުންނަށް ކިޔާނީ ވެސް އަލްއުސްތާޛު. އެ ގޮތުން ޙަމްޒާ އަށް ވެސް ބައެއް ފަހަރުފަހަރު ކިޔާނީ އަލްއުސްތާޛު ޙަމްޒާ. ދެން އަޅުގަނޑުމެންނަށް ފަހަރެއްގައި އަލްފާޟިލް ކިޔާފާނެ ކޮންމެ ވައްތަރެއްގެ ޑިގްރީ އެއް ހަދައިގެން ތިއްބެއް ކަމަކު. ދެން ހަމަ އެ ގޮތަށް އެ ބޭފުޅާ މި ކޮލިފައި ވެގެން މި އަންނަނީ އިސްލާމިކް ސްޓަރޑީސް މިކަން އޮންނާތީވެ. ދެން އަޅުގަނޑުމެންނަށް އެބަ ފެނޭ އަލްފާޟިލް ނައުޝާދު މުޙައްމަދު، 34. މާސްޓަރ އޮފް ކޮމާސް…. މުޅިއެކު 8 އަހަރާއި 10 މަސްދުވަހުގެ ތަޖުރިބާގެ ވާހަކަ. ކްލިކު ކޮލެޖް، މިއީ ބްރޯޑްކާސްޓިންއާ ކިހިނެއް ގުޅޭ ދާއިރާއެއްތޯ. ބްރޯޑްކާސްޓިންއާ ކިހިނެއް ގުޅޭ ދާއިރާއެއްތޯ އަޅުގަނޑުމެން އެބަޖެހޭ ބަލަން. އެކަމަކު މި ބުނެވޭ އެއްޗަކީ ޤާނޫނުގައި ތަޢުލީމީ ދާއިރާ އޮތީމަ އެ ބޭފުޅާ އަށް 8 އަހަރާއި 10 މަސްގެ ތަޖުރިބާ އިންނާތީވެ އެ ބޭފުޅާ މާސްޓަރ އޮފް ކޮމާސް އެއް ވީމަ، އެ ބޭފުޅާ ޕްރިއޮރަޓައިޒް ދީފައި މި އޮތީ. ޕްރިއޮރަޓައިޒް ކޮށްދީފައި މި އޮތީ އެހެންނޫންތޯ. އެކަމަކު ދެން މި އިންނަ އަލްފާޟިލާ މަރިޔަމް ޝިރާން، މ.ފޯ ފްލާވަރ، 25 އަހަރުގެ ކުއްޖެއް. ހަމަ ޔަންގު ކުއްޖެއް. ބެޗްލަރ އޮފް އާޓްސް ޓީޗިން އިން އިންގްލިޝް ލޭންގުއޭޖު. ވީމާ، އެ ބޭފުޅާ ނުނެގީ. ކީއްވެތޯ އެ ބޭފުޅާ ނައުޝާދުގެ ނަން ކަނޑުއްވާލައްވާފައި މި ގޮތަށް ނަހަދަންވީ. ދެން މި ފެންނަނީ އަޅުގަނޑަށް އަލްފާޟިލް އިބްރާހީމް ޚަލީލް. މިއީ އަޅުގަނޑާ މައްސަލަޖެހޭ ހިސާބު. އަޅުގަނޑާ މައްސަލަ އިބްރާހީމް ޚަލީލާ މިޖެހޭ ހިސާބަކީ، މިހާރު އަދާކުރާ ވަޒީފާ އަދާކުރާ ތަން، މޯލްޑިވްސް ނެޝަނަލް ބްރޯޑްކާސްޓިން ކޯރޕަރޭޝަން. ކޮބައިތޯ އެ ބޭފުޅާގެ ހިއްސާވާކަން. ހިއްސާ ވާކަން މި އޮންނަނީ މިތާ ފެންނަން. އެހެންވީމާ، މި ތަނެއްގެ ވަޒީފާގެ އިތުރުން އަދި ނުވިތާކަށް މީޑިޔާގެ ތެރޭގައި ހިއްސާ އޮވެގެން މޯލްޑިވްސް މީޑިޔާ ކޮމްޕެނީގެ އެއް ހިއްސާ...(ވަގުތުކޮޅަކަށްފަހު) މޯލްޑިވްސް މީޑިޔާ ކޮމްޕެނީގެ ހިއްސާދާރެއްގެ ގޮތުގައި ޤާނޫނު، މޯލްޑިވްސް މީޑިޔާ ކޮމްޕެނީގެ ހިއްސާދާރެއްގެ ގޮތުގައި ހުރެ މި ޤާނޫނުގައި ބަޔާންކޮށްފައި އެބަ އޮވޭ ވަކި މާއްދާ އެއް ބޯޑަކަށް ކުރިމައްޗެއް ނުލެވޭނޭ. އެކަމަކު ވެސް މި އޮތީ މީތި މިކަން އަނެކަތި ކޮށްފައި އިނގޭތޯ. ބޯޑަށް ކުރިމަތިނުލެވޭނެ ބޯޑުގެ މެންބަރުންގެ ގޮތުގައި ޝަރުޠު ހަމަނުވާނެ މީހުންގެ ގޮތުގައި އެބަ ހިމެނޭ ހިއްސާދާރުުން. އެހެންވީމާ، ހިއްސާދާރެއް ގޮތުގައި މިކަން މި އޮތީ. އަޅުގަނޑުމެންނަށް މިކަން ފެނިފައި މި އޮތީ މި ގޮތަށް، އެހެންވީމާ، މިއީ އުސޫލެއް ނޫން. މިހާރު 25 އަހަރާއި 2 މަސް ދުވަހުގެ ތަޖުރިބާ ހުރި މީހަކާއި، 26 އަހަރުގެ ތަޖުރިބާ ހުރި މީހަކު ބުރުވާލަން ބަލާއިރު 26 އަހަރުގެ މީހާ، ނަގާ އެއްލައިލަންވީ. 25 އަހަރާއި 2 މަސް ދުވަސް ބަރާބަރު މައްސަލަ އެއް ނެތް އިނގޭތޯ. އެ ގޮތަށް ތި ނިންމެވެނީ. އެ ގޮތަށް ތި ޤަބޫލުކުރެވެނީ. އެއީ އެ ބޭފުޅުން ބްރޯޑްކާސްޓިން ދާއިރާގެ ތަޖުރިބާ އަށް ބަލާފައި. އިތުރު ތަޖުރިބާ އަކަށް ބަލައިގެންނެއް ނޫން މި އޮތީ މިކަން ކޮށްފަ އެއް. އަޅުގަނޑުމެން އުސޫލެއްގެ ގޮތުން އެބަޖެހޭ ހަމަ އަސްލުގައި ވެސް މި ކުރަން މި އުޅޭ ކަމެއް ރަނގަޅަށް ކުރެވޭތޯ ބަލަން. މިކަން ރަނގަޅަށް ނުކުރެވޭ ކަމަށް ވަންޏާ އަޅުގަނޑުމެން ވެސް މި ތަނުގައި ހަމަ ބައިވަރު ކަންތައްތަކެއް ކުރެވޭނެ. އަޅުގަނޑުމެން ވެސް މި ތާނގައި ހަމަ ބައިވަރު ގޮތްގޮތަށް ކަންތައް ކުރެވިދާނެ. އަޅުގަނޑުމެން ހަމަ ވާހަކަދައްކަމުން ދާއިރުގައި އުނދަގޫކޮށް، މުޤައްރިރު އުނދަގޫކޮށް ކަންތައްތައް ކުރަންޏާ އަޅުގަނޑަކަށް ވެސް މިކަން ނުކުރެވޭނެ. މިއީ ރަނގަޅު އުސޫލެއް ނޫން މިއީކީ އެއް. އުސޫލެއްގެ ގޮތުން މިކަން ކުރާ ކަމަށް ވަންޏާ ޖެހޭނީ މީގެކުރިން ރިޔާޟް ރަޝީދު ފާހަގަކުރެއްވި ފަދައިން މާލިއްޔަތު ކޮމިޓީ އިން ފާސްކޮށްފައި ވާ ގޮތަށް ރިޢާޔަތްކޮށްފައި މި ރިޕޯޓު އެޑަޕްޓުކުރަން. ނޫނިއްޔާ ޖެހޭނީ އަލުން އަނބުރާ ސަބް ކޮމިޓީ އަށް ގެންގޮސްގެން ކޮންސެންސަކަށް ގެންދަން. ސަބް ކޮމިޓީ އަށް ހުށަހަޅައިގެން ސަބް ކޮމިޓީ އިން ފާސްކޮށްގެން މިކަން ކުރީމަ ހުންނާނީ ރަނގަޅަށް. އެހެންވީމާ، ދެން ބައެއް ފަހަރު ފަހަރު ކޮމިޓީތަކަށް އަލަށް އާދެވޭ ބޭފުޅުންނަށް ހުންނާނެ އައިސް މީގެ ޖަޒުބާތާ މި ހުރިހާ ކަމެއް. އެއްކަލަ ވާނެ ގޮތަކީ އާ ކުކުޅަކަށް ގާ ބިހެއް އެޅުނީމަ ވެސް މި ކަންތައްތައް ދިމާވޭތާ. އެހެންވީމާ، މިހާރު ވެސް ވެގެން މި އުޅެނީ މިގޮތަށް. ވާ ގޮތަކީ ޙަޤީޤަތުގައި އަޅުގަނޑުމެން ވެސް ހަމަ މިތާ ވާހަކަދައްކަމުން ދަނީ. އަޅުގަނޑުމެންނަކަށް އުނދަގުލެއް ނުކުރެވޭނެ. ކޮންމެ މެންބަރަކު ވެސް ހަމަ މިތާ ވާހަކަދައްކަނީ. އަޅުގަނޑުމެން، އަޅުގަނޑު ދައްކަމުން ދިޔައީ މީގެ ޕޮއިންޓުތަކުން މީހުން ނެގުމުގައި ގެންގުޅުނު އުސޫލުތަކަކީ ކޮބައިތޯ. މި އުސޫލުތައް މިގޮތަށް ބަލާފައި ދެން ކީއްވެތޯއޭ މި އުސޫލުތަކާ ޚިލާފަށް މި ބަދަލުކުރަނީ. މިއީ އަޅުގަނޑުގެ ސުވާލަކީ. މިސުވާލަށް އަޅުގަނޑަށް ޖަވާބު ބޭނުންވޭ ޙަޤީޤަތުގައި ވެސް. އާދެ، އަޅުގަނޑު ނަޝީދަށް ފުރުޞަތު ދިނުމަށްފަހުގައި ފަހަރެއްގައި އަޅުގަނޑަށް ފުރުޞަތުދިނުން އެދޭތީވެ އެ ވާހަކަ ދަންނަވާލަން. 
ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:
މިއަދުގެ ކޮމިޓީ މި މަސައްކަތް ނިމެންދެން ކުރިއަށް ގެންދަން އަޅުގަނޑު ހުށަހަޅަން. 
ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:
އަޅުގަނޑު މުޙައްމަދު ނަޝީދު ހުށަހެޅުއްވި ހުށަހެޅުއްވުމަށް އަޅުގަނޑު ތާއީދުކުރަން. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
މިހާރު ދެން ކޮމިޓީގެ މަޞްލަޙަތު ގެއްލިފައި ވާތީ، ދެން މިއަދުގެ މާލިއްޔަތު ކޮމިޓީ އަޅުގަނޑު މި ހިސާބުން ނިންމާލަން.

